
Ди къуэш республикэхэм

ЗэIузэпэщ ящI

Тэрч щIыналъэм хыхьэ Хьэмидей къуажэм Бо-
риймрэ Къудеймрэ я цIэхэр зезыхьэ и уэрамхэр 
щыIэ мардэм кърагъэтIэсэнущ мы гъэм. Лэжьы-
гъэхэр ирагъэкIуэкIынущ «ГъащIэм хуэщIа инфра-
структурэ» лъэпкъ пэхуэщIэм ипкъ иткIэ. Уэрам-
хэм зэхэту километритхум нэблагъэ я кIыхьагъщ.

ХЬЭМИДЕЙ къуажэр районым нэхъ щыпхыдза 
жылэхэм ящыщщ, цIыху 1700-м щIигъу щопсэу. Зэ-
ман кIыхькIэ зыкIэлъымыIэба уэрамхэм гъуэгухэр 
щызэтекъутащ икIи дунейр къыщызэIыхьэ, щыщIыIэ-
щыуэтIпсытIым деж абы ущызекIуэну гугъу мэхъу, 
транспорткIи лъэсуи.

Лэжьыгъэхэм хиубыдэу гъуэгу щхьэфэр тратхъун-
щIыкIынурэ асфальтрэ бетонрэ зэхэщIауэ тралъхьэ-
нущ, псы жапIэхэр хуащIынущ, лъэс лъагъуэхэр 
яукъуэ диинущ, школым, сымаджэщым, къуажэ ад-
министрацэм я хэщIапIэхэм, нэгъуэщI IуэхущIапIэ-
хэм я бжэIупэхэр зыхуей хуагъэзэнущ.

Бахъсэн районым и Жанхъуэтекъуэ, Псыхъурей, 
Кыщпэк, ХьэтIохъущыкъуей Ищхъэрэ, Къулъкъужын 
Ищхъэрэ, Ислъэмей, Зеикъуэ къуажэхэм я уэрамхэ-
ми апхуэдэ лэжьыгъэхэр мы гъэм щрагъэкIуэкIы-
нущ.

Къызыхуэтыншэу зэрагъэпэщыжыну уэрам 18-м 
псоми зэхэту километр 16-м щIигъу я кIыхьагъщ икIи, 
пэхуэщIэм къызэрыщыгъэлъэгъуамкIэ, мывэкIэщхъ 
зэдэкIуэу псоми тракIутэнущ. 

 

Гъэмахуэм ирагъэжьэнущ
«Коммунальнэ инфраструктурэр егъэфIэкIуэн» 

къэрал программэм ипкъ иткIэ Прохладнэ къалэм 
и Первомайскэ, Промышленнэ уэрамхэм псы къаб-
зэ зэрыкIуэ и бжьамийхэр дызыхыхьа илъэсым 
къагъэщIэрэщIэжынущ. 

ЛЭЖЬЫГЪЭХЭР щекIуэкIыну щIыпIэхэм илъэс 
куэд щIауэ щIым щIэлъ, километри 4-м щIигъу зи 
кIыхьагъ, жьы хъуа бжьамийхэр къыщIахыжынурэ 
иджырей материалхэм къыхэщIыкIахэмкIэ щызэра-
хъуэкIынущ. Абы и фIыгъэкIэ, къалэдэсхэм псы къа-
бзэ зэ пы мыууэ яIэрыхьэнущ, ЖКХ-м псыуэ фIэкIуэд-
ми фIыуэ хэщIынущ.

ИлъэситI пIалъэм тещIыхьауэ зэхаублэну лэжьы-
гъэхэм я япэ Iыхьэр мы гъэм и гъэмахуэм ирагъэжьэ-
нущ.

БЭБЭЧ  Башир.

ГъэшхэкIхэм къахохъуэ
Къэбэрдей-Балъкъэрым ерыскъыхэкIхэм елэжь и 

IуэхущIапIэхэм гъэшхэкIыу къыщIагъэкIым и куэда-
гъым хагъахъуэ зэпытщ, къитащ Кавказ Ищхъэрэм 
СтатистикэмкIэ и управленэм.

 
КЪЭБГЪЭЛЪАГЪУЭМЭ, 2025 гъэм и щIышылэм - 

щэкIуэгъуэм къриубыдэу тхъуцIынэу ящIащ тонн мин 1,8-
рэ - абы ипэ ита илъэсым яхузэфIэкIам нэхърэ проценти 
3,2-кIэ нэхъыбэщ ар. 

Шатащхьэр тонни 148,5-рэ мэхъу е 2024 гъэм и апхуэдэ 
пIалъэм яIам нэхърэ проценти 2,5-кIэ нэхъыбэщ. Кхъуей-
рэ кхъуейлъалъэу къыщIагъэкIащ тонн мини 4,5-м                
щIигъу. 2024 гъэм и щIышылэм - щэкIуэгъуэм яхузэ-
фIэкIам нэхърэ ари проценти 9-кIэ нэхъыбэщ.

 

Мэлымрэ бжэнымрэ
ягъэбагъуэ

2025 гъэм дыгъэгъазэм и 1-м ирихьэлIэу Бахъсэн 
 районым и мэкъумэш, фермер, уней IуэхущIапIэхэмрэ 
унагъуэхэмрэ мэлрэ бжэну яIыгъам процент 15-кIэ 
 хагъэхъуащ абы ипэ ита илъэсым и апхуэдэ пIалъэм 
елъытауэ. БжыгъэкIэ къэдгъэлъагъуэмэ - мин 18,3-м 
нэблагъэ хъуащ.

 
МЭЛРЭ бжэну районым щызэрахуэм и процент 18-р               

мэкъумэш IуэхущIапIэхэм къалъос. 
КъищынэмыщIауэ, къапщытэж пIалъэм къриубыдэу 

Бахъсэн щIыналъэм и Iэщыхъуэхэм Iэщ щхьэ бжыгъэми 
проценти 8,4-кIэ хагъэхъуащ, абы щыщу жэмым - про-
цент 11,2-кIэ. 

ХЬЭЩЫКЪУЕЙ  Олег.

Урысейм и зауэлI щIыхьым и махуэм и 
тхыдэм, Ленинград къалэр фашистхэм я 
бжьым къызэрыщIагъэкIыжрэ илъэс 82-рэ 
зэрырикъуам щытепсэлъыхьащ КъБР-м и 
Iэтащхьэ КIуэкIуэ Казбек и интернет на-
пэкIуэцIым. 

«МАХУЭ 872-кIэ фашистхэм къаувыхьауэ 
щыта Ленинград 1944 гъэм щIышылэм и 27-м 
Дзэ Плъыжьым бийм къыIэщIихыжри, ди 
къэралым и ищхъэрэ щыхьэрыр хуит къащIы-
жауэ щытащ, - етх Iэтащхьэм. 

 А махуэр Хэку зауэшхуэм и напэкIуэцI нэхъ 
гущIыхьэхэм икIи лIыгъэщIапIэхэм язу къыхэ-
нащ тхыдэм. ИлъэситIрэ ныкъуэкIэ къа-
лэдэсхэмрэ Дзэ Плъыжьым хэт сэлэтхэмрэ 
гущIэгъу зы хэмылъ бийм пэщIэтащ. Фигу 
къэзгъэ кIы жынщи, Ленинград и хуитыны-
гъэм щIэзэуа зауэлIхэм Къэбэрдей-Балъкъэ-
рым щыщу сэ лэт миным щIигъу хэтащ. 

Ленинграддэсхэр гъэунэхупIэ гущIэ гъун шэм 
ихуауэ щытащ а зэманым - я Iыхьлыхэр хэкIу-
адэу, яшхын ямыIэу, щIыIэр етауэ, 
сыхьэтипщIым нэскIэ зэпымыууэ бийм и ла-
гъымхэмрэ топышэхэмрэ къателъалъэу.

Дзэ Плъыжьым хэт офицерхэми, сэлэт-
хэми, къалэдэсхэми къагъэлъэгъуа лIыгъэ 
псэемыблэжым, зауэлIхэм я хахуагъэм, 
заводхэмрэ госпиталхэмрэ щылажьэ 
цIыху хэу къикIуэт зымыщIэхэм я фIыгъэ-
кIэ, къалэр лIэныгъэм и гъунэм Iузы гъэу -
ва гъэрыпIэм и уэрдыхъур зэпачыну Iэ мал 
ягъуэ тащ. 

ИугъащIэ къалэ щэджащэр хуит къа-
щIыжын папщIэ зи псэр зытахэм! 

Къатепсыха гузэвэгъуэ зэманым пщIэ 
пылъу къыхэкIа ленинграддэсхэм я лIы-
хъужьыгъэм зыхудогъэщхъ. 

Урысейм щыпсэухэм ахэр зэи ящыгъуп-
щэнукъым, къалэм и хъумакIуэхэм я цIэ-           
хэр щIэблэщIэм я гум сыт щыгъуи илъы-            
нущ. 

Ленинград хуит къызэращIыжа щIыкIэр ди 
къэралым щыпсэу лъэпкъхэм я зэкъуэтыны-
гъэм и щапхъэщ. А къалэм ишэчам и фэе-
плъым ди дежкIэ мыхьэнэшхуэ иIэщ. Абы 
шэсыпIэ къыдет нобэ бийм пэщIэт, ипэрей 
лIыхъужьхэм я щIэблэм абы кIуапIэ зэрыра-
мытынумкIэ. 

ИугъащIэ Ленинград и лIыхъужьхэм!» 

«ТАСС Кавказ» хъыбар-
егъа щIэ центрым и щIына-
лъэ къудамэм вэсэмахуэ 
пресс-конференц ще кIуэ-
кIащ. Ар теухуауэ щытащ 
Кавказ Ищхъэрэм щыIэ 
«Пэрытхэм я зэщIэхъеены-
гъэхэм» я лэжьыгъэм.

«ПЭРЫТХЭМ я зэщIэхъее-
ныгъэ» щIыналъэ зэгухьэны-
гъэхэм я унафэщIхэр тепсэ-
лъы хьащ къапэщылъ Iуэхухэр 
зэрагъэзащIэм, дызытехьа 
илъэсым зэфIагъэкIыну я му-
радхэм.

КИФЩI-м щыIэ «Пэрытхэм 
я зэщIэхъееныгъэхэм» я 
лэжьыгъэр зэзыгъэуIу Козинэ 
Ольгэ зэрыжиIамкIэ, Кавказ 
Ищхъэрэм щыIэ мы зэ-
гухьэныгъэхэм хэтхэм я бжы-
гъэр мелуаным щIигъуащ, 
2025 гъэм къызэIуаха къуда-
мэхэм я бжыгъэр 500-м ны-
зэрохьэс. Псом хуэмыдэу за-
убгъу «Зарница 2.0» уры-
сейпсо дзэ-хэкупсэ джэгум, 
«Япэ дэIэпыкъуныгъэ», «Тхы-
дэм и хъумакIуэ» Iуэхухэм я 
муниципальнэ, щIыналъэ Iы-
хьэхэм. «Пэрытхэм я зэщIэхъе-
еныгъэм» и къудамэхэм къы-
зэрагъэпэщ зэпеуэхэм щIэуп-
щIэшхуэ яIэщ. Гъэ кIуам гу-
лъытэ ин хуащIащ студентхэм 

ЛIыгъэм и дерс

АДЫГЕЙ. Тэхъутэмыкъуей къуажэм и курыт еджа-
пIэ №1-м щрагъэкIуэкIащ лIыгъэм и дерс. Ар теу-
хуауэ щытащ Адыгэ Республикэр, а районыр 
нэмыцэ-фашист зэрыпхъуакIуэхэм къызэрыIэщIа-
гъэкIыжрэ илъэс 83-рэ зэрырикъум.

ШКОЛАКIУЭХЭМРЭ егъэджакIуэхэмрэ яхуэзащ 
«СВО-м и ветеранхэм я зэгухьэныгъэ» республикэ 
жылагъуэ IуэхущIапIэм и унафэщI, Урысейм и ЛIы-
хъужь Цей Эдуард, ЛIыгъэм и орден зыхуагъэфэща, 
дзэ Iуэху хэхам и ветеран Бардюг Алексей, щIыналъэм 
и администрацэмрэ егъэджэныгъэмкIэ и управле-
нэмрэ ящыщхэр. 

Ахэр школакIуэхэм яхутепсэлъыхьащ   къэралыр фа-
шист зэрыпхъуакIуэхэм къаIэщIэхыжыным теухуауэ 
екIуэкIа бэнэныгъэм Хэку зауэшхуэм и илъэсхэм ди 
сэлэтхэм зэрахьа лIыгъэм.

 

Къуажэм и дамыгъэ 

КЪЭРЭШЕЙ-ШЭРДЖЭС. Республикэм и Адыгэ-
Хьэблэ жылэр илъэси 100 зэрырикъум теухуа ло-
готип гъэхьэзырыным ехьэлIа зэпеуэ къыхилъхьат 
район администрацэм. Абы къагъэхьа эскиз 29-м  я 
нэхъыфIу къалъытащ а къуажэм дэт курыт еджа-
пIэм и 11-нэ классым щIэс Хъупсырокъуэ Самирэ 
 ейр. 

«ДОХЪУЭХЪУ Самирэ и текIуэныгъэмкIэ. Абы и 
лэжьыгъэр иджы Адыгэ-Хьэблэм и тхыдэм щыщ 
Iыхьэщ. ЗэфIэкI зыбгъэдэлъ ди щIалэгъуалэм дро-
гушхуэ» - щыжаIащ районым и администрацэм.

Ар юбилей илъэсым и дамыгъэ хъунущ икIи ма-
хуэшхуэ Iуэхухэр щрагъэкIуэкIкIэ, Адыгэ-Хьэблэ къуа-
жэр илъэси 100 зэрырикъум ехьэлIа хьэпшып цIыкIу-
фэкIухэр, хъыбарегъащIэхэр щагъэхьэзыркIэ къагъэ-
сэбэпынущ.

УЭРДОКЪУЭ  Женя.

я зэгухьэныгъэхэм. Нэгъабэ 
еджапIэ нэхъыщхьэхэм ще-
джэхэр хэтащ «Первый студен-
ческий» Iуэхум. 2026 гъэм абы 
и етIуанэ Iыхьэм пащэну я му-
радщ. Апхуэдэу студентхэм Iэ-
мал яIэщ нэгъуэщI Iуэхухэми 
хэтыну. 

- Кавказ Ищхъэрэм илъэс 
къэс щокIуэкI урысейпсо, щIы-
налъэпсо зэхыхьэшхуэхэр, - 
жиIащ Козинэ Ольгэ. - Къэбэр-
дей-Балъкъэрым 2025 гъэм 
щекIуэкIащ студентхэм я уна-
гъуэхэм папщIэ къызэрагъэпэ-
ща «Родные-Любимые» уры-
сейпсо зэхуэсыр, «Большая 
перемена» къэралпсо Iуэхум и 
Iыхьэр. Хабзэ хъуауэ, Дагъыс-
тэным щрагъэблагъэ «Ка-
спий» зэхыхьэм хэтхэр. Став-
рополь зэхуешэс «Российская 
школьная весна» Iуэхум щы-
текIуахэр. Къэрэшей-Шэрджэ-
сым япэу щызэфIахащ «Зна-
чимый взрослый» Iуэхур. 

ЩIыналъэхэм гулъытэ ин 
щыхуащI балигъыпIэ имыува-
хэм хабзэр къызэпамыу ды-

нымрэ абыхэм балигъхэр кIэ-
лъыплъынымрэ. Абы и щап-
хъэу Козинэм къихьащ  КъБР-м 
ЩIалэгъуалэ IуэхухэмкIэ и ми-
нистерствэмрэ МВД-м и щIы-
налъэ къудамэмрэ зэдагъэза-
щIэ «Сыхьэт 22.00-рэ хъуащ. 
Фи сабийхэр унэм щIэс?» 
Iуэхур. 

«Пэрытхэм я зэщIэхъее-
ныгъэм» Къэбэрдей-Балъкъэ-
рым щиIэ щIыналъэ къудамэм 
и унафэщI Шыпш Аслъэн 
жиIащ апхуэдэ Iуэху къыщIы-
халъхьар балигъ зыщIымыгъу 
ныбжьыщIэхэр зэманыр хэ-
кIуэтауэ уэрамым дэту ща-     
лъагъукIэ тезыр тралъхьэныр 
зэрыармырар. 

- Апхуэдэ ныбжьыщIэхэр 
зри  хьэлIэнкIэ хъуну шынагъуэ-
хэм теухуауэ допсалъэ, адэ-
анэхэм яхудошэж. Къинэ-
мыщIауэ, апхуэдэ щIалэхэм        
я цIэ-унэцIэхэмрэ телефон-
хэмрэ дотхри, ди зэгухьэны-
гъэм къыдогъэблагъэ. Апхуэдэ 
куэд «Пэрытхэм я зэщIэхъее-
ныгъэм» жыджэру хэт хъуащ. 

ЩIыналъэ Iуэхухэм щы-
тепсэлъыхьым, Шыпш Ас  -
лъэн и гугъу ищIащ ныбжьы-
щIэ жыджэрхэм я «Перво-
Классные» школым. Абы 
 зэ къуигъэуващ республикэм и 
щIыналъэхэм ящыщу 6 - 7-нэ 
классхэм щIэс еджакIуэ 40-м 
щIигъу. Илъэсым къриубыдэу 
ныбжьыщIэхэр дерсхэм щы-
зэхуэсынущ, я щIэныгъэм ха-
гъэхъуэн папщIэ. А дерсхэр 
куэдым теухуащ гъуазджэм 
къыщыщIэдзауэ спортым щы-
щIэкIыжу. 

Мы тхьэмахуэм и кIэхэм япэу 
зэхуэсынущ «Значимый взрос-
лый» Iуэхум хэтхэр. Шыпш 
 Аслъэн къытеувыIащ я зэ-
щIэхъееныгъэм и лэжьыгъэм 
адэ-анэхэри къызэрыхашэм, 
министерствэхэм, IуэхущIапIэ 
зэмылIэужьыгъуэхэм я къулы-
къущIэхэм зэрыIущIэр, зэфIа-
гъэкI псом ныбжьыщIэхэм я 
Iыхьлыхэр зэрыщагъэгъуазэм. 

Ди республикэм щагъэзащIэ 
нэгъуэщI Iуэхухэми тепсэ-
лъыхьащ Шыпшыр. Я зэщIэ-
хъееныгъэм япэу хыхьа, иджы 
балигъ ныбжьым нэсахэм 
 «гъуэгу махуэ» пшыхь къыхузэ-
рагъэпэщыну я мурадщ.

Урысейпсо зэхыхьэхэм япкъ 
иткIэ мы илъэсым екIуэкIыну 
яубзыхуахэм ящыщщ «Россий-
ская школьная весна» (Став-
рополь край) Iуэхум и кIэух 
Iыхьэр, «Каспий» (Дагъыстэн) 
зэхуэсыр, студент унагъуэхэм я 
«Родные-Любимые» урысей-
псо зэхыхьэр (Къэбэрдей-             
Балъкъэр). Осетие Ищхъэрэ-
Аланием щы зэхэтынущ КВН-м 
и зы Iыхьэ, Ингушым щызэ хуэ-
сынущ «Пэрытхэм я хорым» 
хэтхэр. Гъэмахуэм Налшык 
ще кIуэкIынущ Пэрытхэм я               
Фе деральнэ советым и II зэ-
хуэшэ сыгъуэм хэтхэм я иужь-
рей зэIу щIэр. 

ТЕКIУЖЬ  Заретэ.

НыбжьыщIэхэрщ псори зытеухуэжар    

КъБР-м и Iэтащхьэ КIуэкIуэ Казбек лэ-
жьыгъэ IуэхукIэ IущIащ Урысей Феде-
рацэм ЮстицэмкIэ и министерствэм и уп-
равленэу Къэбэрдей-Балъкъэр Респуб-
ликэм щыIэм и унафэщI Кужонов Жан-
темыр. Ахэр тепсэлъыхьащ IуэхущIапIэм 
2025 гъэм иригъэкIуэкIа лэжьыгъэм 
 кърикIуахэм, мы илъэсым къапэщыт 
 къалэнхэм.

ИЛЪЭС кIуам управленэр республикэм и 
хабзэ мардэ акту 897-м хэплъащ, къэп-
щытэныгъэхэр иригъэкIуэкIащ. Муници-
пальнэ щIыналъэхэм хабзэхэр зэрыщы-
лажьэ щIыкIэхэм ятеухуа акт 48-рэ ятхащ.

Зи лэжьыгъэр фейдэ къегъэщIыным те-
мыухуа IуэхущIапIэщIэу 43-рэ ятхащ, 55-м 
къэпщытэныгъэхэр щрагъэкIуэкIащ. Ап-
хуэдэ IуэхущIапIэхэм я бжыгъэр илъэс 
кIуам и кIэм ирихьэлIэу 948-рэ хъууэ щы-

тащ. Уэчыл IэнатIэм пэрытыну цIыхуи 8  хуит 
ящIащ, а IэщIагъэм ирилэжьэну хуиты-
ныгъэ зиIэу КъБР-м щыIэхэм я бжыгъэр 
342-рэ мэхъу. Республикэм щыIэщ уней но-
тариус IуэхущIапIэу 62-рэ.

ЗэIущIэм щхьэхуэу къыщытеувыIащ цIы ху-
хэм юридическэ Iуэхутхьэбзэхэр пщIэн шэу 
яхуэщIэнми. Абы и лъэныкъуэкIэ жы джэру 
мэлажьэ Къэрал юридическэ бюрор. Илъэс 
кIуам абыхэм захуэзыгъэза цIыху 1229-м 
зыщIагъэкъуащ зыхуэфащэ тхылъхэр 
яхузэхэгъэувэнымкIэ, я сэбэп зыхэлъхэр 
пха гъэкIынымкIэ, чэнджэщ зэ мы лIэу жьы-
гъуэхэр иратащ.

Гулъытэ хэха хуащIу къыхагъэщащ дзэ 
Iуэху хэхам хэтхэмрэ абыхэм я унагъуэхэм-
рэ защIэгъэкъуэным пыщIа къалэнхэр  
зэ ры зэфIагъэкIри: апхуэдэхэм я хуи ты-
ныгъэ хэм ятеухуа чэнджэщу 1200-м                    
щIигъу иратащ.

Республикэм хабзэхэр зэрыщагъэзащIэр

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ ГъэунэхупIэ  гущIэгъуншэт

КъБР-м  и  щIыпIэхэм

КIэщIу

Дунейм
щыхъыбархэр

Джэдым  джэдыкIэр  и  гуащIэщ.
Лъэпкъ Iущыгъэ:

Зыгъэхьэзырар
ЩХЬЭЩЭМЫЩI Изэщ.

Псэущхьэ абрагъуэхэми
     я кIуапIэт

Кхъухьлъатэзехуэм
и  тхьэрыIуэ

ЛIыхъужь нэсым, кхъухьлъатэзехуэ ха-
хуэм папщIэ хуэфащэ дыдэу мы фIэщы-
гъэр зыхуищIа тхыгъэ гуапэ къытIэри-
гъэхьащ КъБР-м Зауэм, лэжьыгъэм, Iэщ-
кIэ ЗэщIэузэда къарухэмрэ хабзэхъумэ 
Iэна тIэхэм рэ я ветеранхэм я советым 
щIа лэгъуалэр хэкупсэу гъэсэнымкIэ и 
комиссэм и унафэщI Пщыбий СулътIан. 
Ар зытриухуар Къэбэрдей-Балъкъэрым 
и къуэ къэмылэнджэж, Совет Союзым и 
ЛIыхъужь Къанкъуэщ Ахьмэдхъанщ.

ЛIЫХЪУЖЬЫР Тэрч районым хыхьэ Дей 
къуажэм 1914 гъэм накъыгъэм и 7-м къы-
щалъхуат. ЩIалэ цIыкIур илъэсибл фIэкIа 
мыхъуауэ и анэ Дыщэнэху дунейм ехыжауэ 
щытащ. Абы анэ пэлъытэ хуэхъуат и къуэш 
нэхъыжь Щэмэул и щхьэгъусэ Iулэ. Нэхъ 
иужькIэ и адэм къишэжа Ануни сабийхэр 
езым ейм хуэдэу фIыуэ илъэгъуат. 

Ахьмэдхъан и адэ ТIалэ Елмырзэ и къуэр 
колхозхэтт. Абы къыхуагъэфэщащ «1941 - 
1945 гъэхэм Хэку зауэшхуэм и гуащIэ зэры-
хилъхьам папщIэ» медалыр. Ар колхозхэт 
нэхъ пашэхэм я гъусэу щыIэгъат Дон Iус 
Ростов щекIуэкIауэ щыта япэ зэхуэсым. 
Апхуэдэуи нэхъыжьым къратат «ЩIыхьым 
и дамыгъэ» орденыр. 

Къанкъуэщ Ахьмэдхъан классибл къиу-
ха нэужь, Орджоникидзе дэт гъущI гъуэгу 
техникумым кIуащ. ЕтIуанэ дунейпсо за-
уэм ипэ илъэсхэм щIалэгъуалэр дзэ IэщIа-
гъэхэм хуеджэну къыхураджэу хуежьауэ 
щытащ. Батайск къалэм къикIыу къэкIуа 
комиссэм авиацэ школым щIагъэтIысхьэ-
нухэр къыхихырт. КъыхагъэщхьэхукIа 
цIыхуиблым Ахьмэдхъани яхэту къыщIэ-
кIащ. А еджапIэр къиухри, Къанкъуэщыр 
ягъэ кIуащ Москва Чкалов В. П. и цIэр 
зезыхьэ и аэроклубым. 1938 гъэм щIалэм и 
къулы къум пищэну ягъакIуэ Йошкар-Ола 
аэроклубым. Абы кхъухьлъатэзехуэхэр 
 игъасэу щолажьэ. 

Хэку зауэшхуэм и япэ махуэхэм щыщIэ-
дзауэ ар зэуапIэм кIуэну еIэрт, абы нэхъ 
къыщысэбэпыну къилъытэрти. АрщхьэкIэ 
унафэщIхэм нэхъ яфIэкъабылт, абы IэщIа-
гъэлIхэр дзэм хуигъэхьэзырмэ. Мызэ-
мытIэу рапорт итхащ, зэуапIэм яутIыпщы-
ну. ЩыкIуэцIрымыкIым, 1941 гъэм и ды-
гъэгъазэм СССР-м ЗыхъумэжыныгъэмкIэ 
и къэрал комитетым и унафэщI Сталин Ио-
сифрэ СССР-м и ВВС-м и унафэщI, гене-
рал-лейтенант Жигаревымрэ тхыгъэ яхуе-
гъэхь: «Хэку зауэшхуэр щекIуэкI зэманым, 
зи лъэ  вакъэ изылъхьэфыр зауэ IэнатIэм 
щыIутым, сэ си Iэр едзыхауэ сыщы сы ныр 
си напэм къезэгъыркъым. Апхуэдэу 
кхъухь лъатэзехуэр ди куэду арауэ пIэрэ, дэ 
къыдэджэну Iэмал щIэдмыгъуэтыр? Си 
гъэсэн пщIы бжыгъэхэр зэрыпхъуакIуэхэм 
щапэщIэтым, сэ лъэныкъуэкIэ сыщысщ. 
Насыпу къэслъытэнт илъэсий хъуауэ 
сызыхуеджа, зызыхуэзгъэса си IэщIагъэр 
уафэгум щызгъэунэхуну, си Хэкум и пщIэ 
схъумэжыну Iэмал сиIамэ. СыныволъэIу 
зэуапIэм щыIэ авиацэ часть гуэрым сыв-
гъэкIуэну. Мыпхуэдэ тхыгъэкIэ мызэ-
мытIэу зыхуэзгъэзащ военкоматым, ар-
щхьэкIэ къысхуагъэдэхакъыми, иджы фэ 
ныфхузотх. Къанкъуэщ Ахьмэдхъан. Си 
хэщIапIэр: Марийскэ АССР, Йошкар-Ола 
къалэ, Бабушкиным и цIэр зезыхьэ аэро-
клуб».

Абы и лъэIум арэзы техъуащ. ЗэуапIэм 
ар Iухьащ 1942 гъэм и дыгъэгъазэм. 1943 
гъэм гъатхэпэм и 14-м Къанкъуэщыр 
гупым яхэту лъэтащ Темрюк, Коса Чушкэ и 
Iэгъуэблагъэм бийм я кхъухьлъатэхэр ща-
убыдыну. Къанкъуэщым зы кхъухьлъатэм 
мафIэ щIидзащ, плIым ныкъусаныгъэ яIэ 
хъуащ. Хьэуам зэхэуэ гуащIэм щыщIи-
дзащ, блыр 10-м пэщIэту. Къанкъуэщым и 
IэзагъэкIэ абдеж зы кхъухьлъатэ къриуды-
хащ. 1943 гъэм накъыгъэм и 14-м, Горбуно-
вым и гъусэу, Крымск районым деж 
 Къанкъуэщым бийм я кхъухьлъатэу 6-м гу 
лъитащ, асыхьэтуи ебгъэрыкIуэри, аргуэру 
зы къриудыхащ. 

1943 гъэм мэкъуауэгъуэм и 3-м Киев 
 районым ебгъэрыкIуа бийр къызэтезы-
гъэувыIэну лъэтахэм Къанкъуэщри яхэтт. 
Абыхэм къапэщIэувахэр бомбэзехьэ 
кхъухь лъати 100-м щIигъунут. Лъэсыры-
зекIуэ дзэхэр зэреплъым хуэдэурэ, ахэр 
зэбграхун яхузэфIэкIащ. Гужьеяуэ щызэб-
грылъэтым, бийм я лагъымхэм я ныкъуэр 
езыхэм я дзэхэм трагъэлъэлъэжащ, къэ-
нар губгъуэ нэщIым ихуащ. Къанкъуэщым 
МЕ-109 кхъухьлъатэу 8-м пэщIэтащ икIи 
текIуэныгъэр иIэу зыр къриудыхри, Киев 
щIыпIэм и ипщэIуэкIэ километри 3-5 хуэ-
дизкIэ къыщригъэхуэхат. Ди лIыхъу жьым 
езым и кхъухьлъатэм ныкъусаныгъэ игъуэ-
тами, аэродромым къетIысэхыжыфат. 

* * *
ХэкIуэдэным мазитI ипэ адыгэ лъэпкъым 

и къуэ пажэм Къэбэрдей-Балъкъэрым и 
щIалэгъуалэм письмокIэ закъыхуигъэзат: 
«Си ныбжьэгъу лъапIэхэ, Лениным и ком-
сомолыр илъэс 25-рэ щрикъу махуэмкIэ 
сынывохъуэхъу! Махуэ дахэр догъэлъапIэ 
Дзэ Плъыжьым ехъулIэныгъэ иIэу. Сове-
тыдзэм хахуагъэм и щапхъэ щагъэлъагъуэ 
комсомолым хэтхэм. Хэку зауэшхуэм и зэ-
ман хьэлъэм, зэи хуэмыдэжу, комсомо-
лым къигъэлъэгъуащ дзыхь ебгъэз зэры-
хъунур, Лениным и партым зэрыхуэпэжыр, 
лIыгъэ зэрыхэлъыр. Нобэ, ВЛКСМ-р илъэс 
25-рэ щрикъу махуэм, псалъэ фызот си 
псэр пытыху, зы нэмыцэ ди щIым итыху, 
бийм сыпэщIэтыну. ПщIэ зыхуэсщI си лъа-
хэгъухэ! Дзэм фыдэIэпыкъуну фэри фы-
къыхузоджэ, ди къару зэхэдвгъалъхьи, 
зэрыпхъуакIуэхэм датевгъакIуэ!» («Социа-
листическая Кабардино-Балкария» газет, 
1943 гъэ, жэпуэгъуэм и 29).

* * *
Кхъухьлъатэзехуэ Къанкъуэщым и зауэ 

гъуэгуанэр илъэс мэхъу. ЛIыхъужьу ар 
хэкIуэдащ 1943 гъэм и дыгъэгъазэм. А 
илъэсым къриубыдэу бийм и кхъухьлъатэу 
12, гупым дэщIыгъуу иджыри 3 къриуды-
хащ. Ахьмэдхъан и къуэшымрэ и шыпхъуи-
тIымрэ зэрыпхъуакIуэхэм зэраукIам къы-
хэкIыу пэкIум щыжиIат: «Фашистыр си 
бийщи, силъ сщIэжынущ». Ар кхъухьлъа-
тэзехуэ щIалэщIэм и тхьэрыIуэ хуэдэт, 
зэрыжиIам хуэдэуи, и хьэкъ къызытригъэ-
накъым. 

«Крылья Советов» газетым къытехуауэ 
щыта зы тхыгъэм щыщ пычыгъуэ: «Гупым 
хэту Къанкъуэщыр щхьэщолъатэ езыр 
 щалъхуа щIыналъэм, бийм иубыдам. 
Кхъухь лъатэм къыздиплъым, нэмыцэ аэ-
родром къыIэщIолъагъуэ. «ДебгъэрыкIуэ-
нущи, зывгъэхьэзыр!» къажреIэ я уна фэ-
щIым. Ахьмэдхъан зы псалъэр тIэу жыIэ 

уи гъэщIынт?! Асыхьэту фашист маши-
нэхэм я къэувыIэпIэм зыщредзыхри, ма-
фIэ яредз. Ар зы кхъухьлъатэм тохуэри 
къызэщIолыдэ. Нэмыцэхэм къадэIэпыкъу-
ну къэса «мессершмиттхэм» щыщу япэр 
гвардеец Къанкъуэщым гуэлым хегъахуэ, 
етIуанэм, Горбуновым и кIэм къиувам, шэр 
трегъэлъалъэри, адрейхэри зэбгреху. 
Ахьмэдхъан Кубань уафэгуми щекIуэкIа 
зэхэуэ гуащIэхэм бийм хэщIыныгъэшхуэ 
щаритащ. Зэгуэрым ди лъахэгъум унафэ 
къыхуащIащ: «Осипенкэ и Iэгъуэблагъэм 
фашистхэр щитIысыкIащ. ТIасхъэщIэх 
кIуэн хуейщ. Уи закъуэу лъатэ». Абы и 
 кхъухьлъатэр хы щIыIур щIэзыхъумэ 
пшэхэм пхылъэтащ. Аэродром гупэм деж 
лъахъшэ зыщищIа щхьэкIэ, занщIэу шэр 
къытрагъэлъэлъэн щIадзащ. Езы аэро-
дромым щхьэщыхьэну Iэмал къыхуэ-
гъуэтыртэкъым, хъыбарыншэу къигъэ-
зэжынри фIэтэмэмтэкъым. Аргуэру зэ 
еплъыжыну мурад ещI. АрщхьэкIэ къы-
зэплъэкIри, и щIыбым пщIэнтIэпс щIыIэр 
занщIэу ирижащ. И щIыбагъ дыдэм «мес-
сершмитту» тIу къыдэтт, и щхьэщыгумкIи 
нэгъуэщIитI къыщхьэщытт. Ар къапхъэн 
ихуами ярейт, абы щыгъуэми зэхуэщIыжа-
уэ. Ауэ ахэр къеуэртэкъым, кIуапIэ зэри-
мыIэр ящIэрти. Я мурадыр аэродромым 
яхуу ягъэтIысынырт. Къапщтэмэ, фашист-
хэм къагурыIуэрт ауэ къызэрыгуэкI кхъухь-
лъатэзехуэ и закъуэу къызэрамыгъэкIуар, 
абы къыхэкIыуи ар я жыIэм зэрыщIагъэу-
вэфам гухэхъуэгъуэ къарит хуэдэт. Ауэрэ 
аэродромыр гъунэгъу къэхъуащ. ЗанщIэу 
ямыгъэтIысу, зы хъуреишхуэ къищIыну 
къыхуагъэлъэгъуащ. ИтIанэ и закъуэ япэу 
етIысэхыну къыгурагъэIуащ. Езыхэр хъу-
макIуэу абы щхьэщытынущ: щыр зы 
лъэныкъуэмкIэ, адрейр - нэгъуэщIымкIэ. 
Сыяпэм, сыяпэщ, жыхуиIэу, Ахьмэдхъан 
псынщIэу икIи щыуагъэншэу зыкъи-
гъэкIэрэхъуэжри, кхъухьлъатэм лъахъшэ 
зригъэщIу хуежьащ. Зэуэ моторыр гъуэ-
хъуэн щIидзэри, аэродромым и кIыхьа-
гъкIэ ар пхылъэтащ, мафIэр яхидзэу». 
Бийм и зы кхъухьлъатэ абы кIэлъыпхъэ-
ращ, арщхьэкIэ абы ищIэртэкъым Iуэхум 
фIыуэ хэзыщIыкIым ар зэрырихьэлIар. Зы 
тэлайкIэ лъэныкъуэбгъу къыщыхуэхъум, 
Къанкъуэщым абы шэр тригъэлъэлъащ. 
Къэна кхъухьлъатищым исхэм къэхъуар 
къагурыIуэну хунэмысу зэрызехьэ хъуащ. 
АрщхьэкIэ Къанкъуэщым и «машинэр» 
Бердянск и унащхьэхэм щхьэщыту, жыг 
щхьэкIэхэр иджыпсту пигъэщхъынущ 
жыпIэну, пхырылъэтри бзэхыжащ…»

Абы и лIыгъэм гу лъатэнтэкъэ! 1943 гъэм 
фокIадэм и 2-м «Совет Союзым и ЛIы-
хъужь» цIэ лъапIэр къыфIащащ, Лениным 
и орденыр къыхуагъэфэщащ: «ЛIыгъэрэ 
хахуагъэрэ зауэ гуащIэм къызэрыщи-
гъэлъэгъуам, езым кхъухьлъатэу 8-рэ 
гупым хэту щырэ къызэрыриудыхам, 
апхуэдэуи бийм я къухьлъатэу тху зэри-
къутам папщIэ, гвардий лейтенант Къан-
къуэщыр правительствэ дамыгъэ хуэфа-
щэу, «Совет Союзым и ЛIыхъужь» цIэр 
фIащыну къызогъэлъагъуэ. 42-нэ гвар-
дейскэ ИАП-м и унафэщI, подполковник 
Гарбарец А.»

* * *
1984 гъэм Совет Союзым и ЛIыхъужь, 

звеном и унафэщI, лейтенант нэхъыжь, и 
къалэн игъэзащIэу хахуэу 1943 гъэм и ды-
гъэгъазэм хэкIуэда Къанкъуэщ Ахьмэд-
хъан и илъэс 70-м ирихьэлIэу, гвардеец 
гупышхуэ лIыхъужьым и Iыхьлыхэм къа-
хуеблэгъауэ щытащ. «ПщIэ зыхуэтщIхэу 
Ахьмэдхъан и щхьэгъусэ Зулихъан, и къуэ 
Залымхъан! - жаIащ хьэщIэхэм. - Ахьмэд-
хъан къыщалъхуа махуэр ди 42-нэ гупым и 
зауэлIхэм дгъэлъэпIащ. Нобэрей кхъухь-
лъатэзехуэхэр дэ догъасэ Хэку зауэшхуэм 
и илъэсхэм Къанкъуэщ Ахьмэдхъан игъэ-
лъэгъуа лIыгъэр я щапхъэу. Ди дежкIэ, 80 
гъэхэм я гвардеецхэм, лIы хъужьыгъэм, 
 хахуагъэм, хэкупсагъэм и щапхъэу диIэщ 
Къанкъущыр. Фыкъыдогъэгугъэ мамыры-
гъэр дяпэкIи тхъумэну, ди къулыкъур хуэ-
фащэу етхьэкIыну. Узыншагъэ быдэ, гъа-
щIэ кIыхь фиIэну ди гуа пэщ».

Ахьмэдхъан и лIыгъэр къыщалъхуа 
Къэбэрдей-Балъкъэр щIыналъэми Хэку 
етIуанэ хуэхъуа Мари-Эли щащыгъупщэр-
къым. Абы и фэеплъ пхъэбгъухэр аэро-
клубым и щIыхьэпIэми Йошкар-Ола кхъэ-
ми щыфIадзащ. Мари-Эл Совет Союзым и 
ЛIыхъужьу 11 иIэщ, Къанкъуэщыр епщы-
кIутIанэу къалъытэ. Къанкъуэщхэ Марий 
щIыналъэм щыкIуэкIэ, я Iыхьлы дыдэхэм 
хуэдэу гуапэу къащыIуощIэ. 

Езы Зулихъан 1941 гъэм къыщыщIэдзауэ 
1943 гъэ пщIондэ Йошкар-Ола къалэм уIэ-
гъэ хъуа зауэлIхэм ядэIэпыкъуу дэсащ. 
1944 гъэм щегъэжьауэ Налшык сыма-
джэщым щылэжьащ, операцэм щIэт мед-
сестрауэ. Зауэ нэужьым Налшык къалэ 
Советым и депутату, Совет Нэхъыщхьэм и 
ещанэ зэхуэсым и депутату щытащ. 
Бзылъхугъэм къыхуагъэфэщащ «Хэку за-
уэшхуэм и зэманым хахуэу зэрылэжьам 
папщIэ» медалыр.

БАГЪЭТЫР  Луизэ.

«Хэкум и хъумакIуэхэр» 
къэрал фондыр къызэрызэ-
рагъэпэщрэ куэд мыщIами, 
къыхилъхьэ жэрдэмхэмрэ 
иригъэкIуэкI Iуэхугъуэхэм-
кIэ цIыхухэм гунэс ящы-
хъуащ. Фондым зыхуигъэу-
выж къалэн нэхъыщхьэхэм 
ящыщщ дзэ Iуэху хэхам хэт 
щIалэхэмрэ хэкIуэдахэм я 
унагъуэхэмрэ ядэIэпыкъу-
ныр, зыIууэ гугъуехьхэр 
ящыгъэпсынщIэныр, щхьэж 
и гуныкъуэгъуэкIэ зыхуэны-
къуэр къахуэгъуэтыныр. Дэ-
Iэ пыкъуныгъэр теухуащ ме-
дицинэ, юриспруденцие, со-
циальнэ Iуэхутхьэбзэхэр 
къыдэхыным, лэжьапIэ къа-
хуэгъуэтыным, уIэгъэ хьэлъэ 
е узыфэ гъэхъужыгъуей 
зиIэхэм якIэлъыплъынухэр 
къыхэхыным. Къищынэ мы-
щIауэ, фондым пэхуэщIэ 
зэмылIэужьыгъуэхэр къы-
хелъхьэ, зэуапIэм итхэмрэ 
къимыкIыжахэмрэ я хахуа-
гъэр цIыхубэм деж нахьэсу, 
я лIыгъэр хэIущIыIу ящIу. 
Зыми хуэдэжкъым фондым 
Къэбэрдей-Балъкъэрым 
щиIэ къудамэм иджыблагъэ 
къызэIуиха сурэт гъэлъэ-
гъуэныгъэр.

МАХУЭЩI щхьэусыгъуэхэм 
теухуами, фэплъ гъэлъэ пIэ-
ным ехьэлIами, ди щIына-
лъэм куэдрэ сурэт гъэлъэ-
гъуэныгъэхэр къыщызэIуах. 
Ахэр псори зытеухуар, зэры-
гурыIуэгъуэщи, цIыхухэм я 
эстетикэ зыхэщIэр къэIэ ты-
нырщ, Iуэхугъуэ щхьэхуэхэм-
кIэ яIэ еплъыкIэхэм зегъэуб-
гъунырщ е щIэ гуэр къахэгъэ-
хъуэнырщ. «ЗауэлIым и адэ» 
зыфIаща сурэт гъэлъэгъуэ-
ныгъэр абыхэм къащхьэщокI, 
гупсысэ куухэм узэрыхуашэм-
кIэ, гъащIэм хэлъ лъапIэны-
гъэхэм гулъытэ хэха зэры-
хууагъэщIымIэ.

Сурэт гъэлъэгъуэныгъэм и 
фIэщыгъэ къудейм къеIуатэ 
лIэужьхэм я зэхуаку дэлъ 
зэпыщIэныгъэхэр къуэпсы-
бэкIэ зэрызэпхар, Хэкум и 
 хъумакIуэ-щыжакIуэ щыпкъэ-
хэр гъэсэнымкIэ адэхэм я пщэ 

ЗауэлIым  и  адэ

Махуэгъэпс

хьэкъышхуэ зэрыдэлъыр. Мы 
махуэхэм къызэIуаха гъэлъэ-
гъуэныгъэр къэралым къу-
лыкъу хуащIэу псэзэпылъ-
хьэпIэм ихьа щIалэхэм я 
адэхэм ятеухуащ. Абы и къа-
лэн нэхъыщхьэри аращ - за-
уэлIхэм зэрахьа лIыгъэм и 
фэеплъыр яхъумэкIэрэ, ахэр 
къэзыIэта, зыгъэса, зыунэтIа 
адэхэм я гуащIэдэкIым пщIэ 
хуэщIынырщ, абыхэм я бэшэ-
чагъымрэ къарумрэ хуэфащэ 
хьэкъыр зымащIэкIэ нэхъ мы-
хъуми егъэгъуэтынырщ. Бы-
ным пэплъэ адэ-анэм нэхъ 
бэшэч, а къарум нэхърэ нэхъ 
ин щыIэу къыщIэкIынкъым.

Сурэт гъэлъэгъуэныгъэр 
IыхьитIу зэхэтщ. Япэр - адэм 
къуэм и лIыгъэм иригушхуэу, 
къызэщIэзыIэтэ гуфIэгъуэр 
къытещу траха сурэтхэрщ. 
Абы щыболъагъу куэбжэпэм 
Iухьэжа щIалэм къыпежьэ 
адэр Iэнкуну къызэреплъыр, 

гуфIэу IэплIэ быным хуэзыщI 
адэр, къуэм зезыдза анэм 
еплъу лъэныкъуэкIэ Iэдэбу, 
щэхуу нэпс щIэзыгъэкIыу щыт 
адэр… Адрей сурэт гупыр гу-
щIыхьэщ, уи щхъуэфэцым 
зрагъасэу гуузщ. ЩхьэкIуэ 
тхылъыр зратыж адэ-анэм 
кIуэцIкIэ ягъэв гуауэр къы-
зэрыпIуэтэн псалъэ щыIэ-
къым. Ауэ я нэгум къищ 
гурыщIэхэм ахэр дунеижьым 
къызэрыщришэкIыр къыхыу-
мылъагъукIынкIэ Iэмал иIэ-
къым: быныр щыкIуэда губ-
гъуэжьыр щIыпIэ-щIыпIэкIэ 
щIаплъыкI, къуэм и лъэужьыр 
къалъыхъуэу… Гугъэр адэжь 
щIэинщ, жаIакъэ… ЗэуапIэм 
къимыкIыжа щIалэхэм я 
сурэтхэр яIыгъыу адэхэм 
зытрагъэха сурэтым адыгэ 
тхакIуэ Къуиикъуэ Налбий и 
зы тхыгъэм хэт абазэхэ анэр 
уигу къагъэкIыж: зытIэкIурэ 
уи щхьэр си куэщIым из-

гъэлъыжамэ, жиIэгъат абы, и 
къуэ нэхъыщIэ дыдэм щыIуп-
лъэжам. Быным и IэфIымкIэ 
зэи зэ рызумыгъэнщIынум и 
щы хьэтщ а сурэтхэр.

Гъэлъэгъуэныгъэм къыщы-
халъхьа теплъэгъуэхэр уна-
гъуэхэм щахъумэ сурэт гъэ-
тIы лъыгъэхэм хуэдэкъым. 
Ахэр лIыгъэм, гуауэм, лъагъу-
ныгъэм, фэеплъ мыкIуэды-
жым я дамыгъэщ, блэкIамрэ 
къэкIуэнумрэ зэпызыщIэщ.

«Мы гъэлъэгъуэныгъэр ди 
щIалэхэм я мызакъуэу, абы-
хэм я адэхэм яхуэтщI пщIэр 
къэзыгъэлъагъуэ гукъэкIщ. 
Адэращ быным япэ унэтIакIуэу 
иIэр, абы и щапхъэращ щIэ-
блэм гъуазэ яхуэхъур, цIыху 
нэсыр зэрыщытын хуейм и 
бзыпхъэ хъур. Мы сурэтхэм 
псалъэншэу къыбгурагъаIуэ 
нэхъыщхьэм теухуауэ дэт-
хэнэми ищIапхъэр: щыIэщ 
 лъагъуныгъэ щIэншэ, гуфIэ-

гъуэ мыухыж, ущIэзыIубэ гуа-
уэ. Адэм быным хуищI лъа-
гъуныгъэм жэуап къилъы-
хъуэркъым, дунейм къытри-
гъэхьа быным и Iуэхур зыхуей 
хуэзэмэ, абыкIэ арэзыуэ, гу-
гъэзагъэ игъуэту апхуэдэщ. 
Быным къехъулIэм адэр 
зэрыщыгуфIыкIым хуэдэу 
зым игу хэхъуэнукъым, быным 
зыгъэгуауэщхьэуэм щIипIы-
тIэу адэм хуэдэуи зыри нэщ-
хъеинукъым. Мис ахэращ мы 
сурэтхэмкIэ къэдгъэлъэгъуэ-
ну дызыхущIэкъуар. Хэкум и 
хъумакIуэхэр тхуэзыгъэса 
адэхэм фIыщIэ мыухыжыр 
яхуэтщIыну дыхуейт», - жиIащ 
фондым и щIыналъэ къуда-
мэм и унафэщI Дадэ МуIэед.

Апхуэдэу фондым и лэ-
жьакIуэхэм фIыщIэ хуащI су-
рэт гъэлъэгъуэныгъэр къы-
щы зэрагъэпэщым къыхыхьа-
хэм, къадэIэпыкъуахэм, гуп-
сысэрэ IуэхукIэ щIэгъэкъуэн 
къахуэхъуахэм.

«Къыхэтлъхьа жэрдэмым 
гъуэгу еттын ипэ къихуэу, зэ-
уапIэм Iут щIалэхэми, хэкIуэ-
дахэм я унагъуэхэми, жыла-
гъуэ лэжьакIуэхэми дечэн-
джэ щащ. Зы Iуэхущ быным 
гуфIэу IущIэ адэр, ауэ да-
пхуэдэу ар къызэрыщыхъунур 
гуауэр зылъэIэса унагъуэхэм? 
А гуп сысэр утыку къы-
щитлъхьэм, псоми къыддаIы-
гъащ. Арых хэуи, сурэтхэр къы-
дату, зимыIэхэм зытрагъэхыу 
хуе жьащ. Зэхуэтхьэса сурэт-
хэм гъэлъэгъуэныгъэ лъэщ 
къикIауэ къыдолъытэ, ар Iуд-
мыхыжу сыт щыгъуи щыты-
нущ», - жиIащ Дадэ МуIэед.

«Хэкум и хъумакIуэхэр» 
фондым и хэщIапIэм къы-
щызэрагъэпэща гъэлъэгъуэ-
ныгъэр хэти зригъэлъагъуну 
Iэмал иIэщ. Фондыр махуэ 
къэс мэлажьэ, пщIэ Iамыхыу 
пэхуэщIэр ягъэлъагъуэ.

ЩХЬЭЩЭХУЖ  Инал.

Ди планетэм и ипщэ лъэныкъуэр 
зыубыда щIы Iыхьэшхуэу Антар-
ктидэр зэрыщыIэм япэу гу лъызытар 
урысей кхъухь зекIуэлI пашэ хэу Бел-
линсгаузен Фаддейрэ Лазарев Миха-
илрэщ. Апхуэдэм а тIур щыхьэт щыте-
хъуар 1820 гъэм щIышылэм и 28-рщ, 
нэгъуэщIу къэдгъэлъагъуэмэ, илъэс 
206-рэ ипэкIэщ. Абдежым къыще-
гъэжьауэ, дызэрыт зэманри хы хьэу, а 
континентыр зыхуэдэр зэхэгъэкIыным 
еджагъэшхуэхэр яужь итщ. 

АНТАРКТИДЭ щIыналъэ абрагъуэм и 
нэзыр, зэрытщIэщи, Атлантикэ, Индие, 
Хы Хуэм хышхуэхэм ипщэкIэ щыIэ я 
Iыхьэхэм ялъоIэс. Езы континентым и 
щIыгум, псори зэхэту, километр зэб-
гъузэнатIэ мелуан 14,4-рэ еубыд. 

ХытIыгушхуэм дунейм и щытыкIэр 
къызэрымыкIуэу щымэхъашэщ, и щIы-
налъэм икухэм хуэзэу гъэмахуэм - 
щIыIэр градус 30-м щынос, бгыщхьэхэм 
я щыгум щIымахуэм - щIыIэр градус 
 90-м щыноблагъэ.

И щIыгум и лъагагъыр (хыпсым 
елъытауэ), ику иту метр 2000-м щы-
щIегъу, метр 4000 зи лъагагъ Iуащхьэхэ-
ми ущрохьэлIэ. Иужьрейхэм, Трансар-
ктическэ бгыхэм, щызэхэува тхыцIэ 
екIуэ кIым Антарктидэр IыхьитI зэхуэ-
мыдэу ягуэш. 

Мы континентым къыщепщэ жьым 
языныкъуэ щIыпIэхэм деж зы сыхьэтым 
къриубыдэу километр 320-рэ къы щы-
зэренэкI. 

Антарктидэм «Мак-Мердо» зыфIаща 
и тIуащIэ зэпыдзам (мыл здэщымыIэ и 
щIыпIэм) иужьрей илъэс мелуанитIым 
къриубыдэу, щIэныгъэлIхэм къызэраб-
жамкIэ, уэшхи уэси къыщехакъым. 

Ди планетэм и континентхэм ящыщу 
Антарктидэм и закъуэщ къэрал ухуэкIуэ 
здэщымыIэри зэпымыууэ щыпсэу цIыху 
зэрымысри. 

Ауэ щыхъукIи, иужьрей илъэсхэм ЩIы 
Хъурейм дызыгъащтэу къыщыхъу зэ-
хъуэкIыныгъэ нэхъ ин дыдэхэм ящыщщ 
Антарктидэр алъандэрэ «зыгъэбжьы-
фIэу» къекIуэкIа мыл абрагъуэхэр псын-
щIащэу зэрыщIэткIукIыр. 

А къэхъукъащIэм къыдэгъуэгурыкIуэ 
Iуэхугъуэхэм халъытэ лъэхъэнэ жыжьэу 
жыжьащэхэм зи гугъу тщIы континен-
тым щыпсэуа псэущхьэхэм ящыщу нэхъ 

ин дыдэхэм, динозаврхэм, къащIэна 
 къупщхьэлъапщхьэхэр археологхэм 
къы зэрыщагъуэтыжри. 

АтIэми, зэман блэкIахэм къыще-
кIуэкIахэр, щыпсэуахэм щагъэхъахэр ди 
нэгу къыщIэзыгъэувэжщ «археологие» 
жыхуэтIэр. Ар тхыдэ щIэныгъэм и гуэ-
дзэнщ. Зэреджэр алыджыбзэм къыте-
хъукIащ, archaios - пасэрей, logos - егуп-
сысыкIэ, зыгурыгъэIуэкIэ мыхьэнэхэр 
къызэрыкI псалъитIу зэхэгъэуващ.

КъедгъэзэкIыжынщи, цIыху къызэры-
гуэкIхэри археологхэри зи лъэужь иплъа 
динозаврхэм, къызэрабжамкIэ, я нэхъ 
мащIэрауэ илъэс мелуан 70 я ныбжьщ.

Зи гугъу тщIы континентым лъэхъэнэ 
жыжьэ дыдэхэм щыпсэуа а псэу-
щхьэхэр, зэрыгурыIуэгъуэщи, куэдкIэ 
нэхъ абрагъуэт дызэрыт зэманым а 
щIыпIэм узыщрихьэлIэ пингвинхэм нэ-
хърэ, метр 20-м нэблагъэ я кIыхьагърэ 
метри 8-м нэсыр я лъагагъыу. 

КъэхутакIуэхэм зэрагъэунэхуамкIэ, 
Антарктидэр зи лъэужь иплъа псэущхьэ 
абрагъуэхэр титанозавр жыхуаIэу ЩIы 
Хъурейм и адрей хэгъэгухэр къызэ-
хэзыкIухьахэм ящыщт. Зэрыабрагъуэр 
къэтлъытэмэ, телъыджэр аращи, ахэр 
лы зыIузымыгъахуэ удзышхт. 

«Дапхуэдэу, атIэ, титанозаврхэр Ан-
тарктидэм къызэрыщыхутар?» жытIэу 
дыщIэупщIэмэ, геологхэм зэрагъэу-
вымкIэ, и жэуапри нэрылъагъущ: зэман 
жыжьэ дыдэу тхыдэм щыщ хъужахэм 
Антарктидэр адрей континентхэм щIы 
кIапэ хэукъуэдиикIахэмкIэ япыщIат. 
АбыхэмкIэщ мыл лъабжьэм къахэпсы-
кIыжа псэущхьэ абрагъуэхэр зэрыщы-
зекIуэу щытыгъари. 

Ауэ щыхъукIи, титанозаврхэм я 
лъэужь къызэрыщагъуэтыжар и щы-
хьэтщ Антарктидэр нэхъ пасэхэм хуаба-
лъэрэ мэзылъэу къызэрекIуэкIами псэу-
щхьэхэм ящыщу нэгъуэщI лъэпкъы-
гъуэхэми я лъахэу зэрыщытами.

ЩIэныгъэлIхэр мы зэманми яужь итщ 
континент жыжьэм и щхьэфэм апхуэ-
диз мылыр, километри 3 нэблагъэ зи 
 Iувагъыр, щIытрищIам и щхьэусыгъуэр 
зэхагъэкIыну. Языныкъуэхэм къызэра-
лъытэмкIэ, а Iуэхум алъандэрэ егупсы-
сахэм гу зылъамыта гуэрхэр зэрыщыIэри 
шэч къызытумыхьэнщ.

КЪУМАХУЭ  Аслъэн.

И чэзум
яIэрыхьэнущ

Донецк, Луганск цIыхубэ 
республикэхэм, Запорожье, 
Херсон щIыналъэхэм щы-
псэу пенсионерхэм  къэрал 
бюджетым къыхэкIыу сом 
меларди 3,9-рэ хухахынущ.  
Абы ипкъ иткIэ, 2026 гъэм и 
япэ мазищым и чэзум яIэ-
рыхьэнущ щIыналъэ хабзэм 
тету хуагъэува пенсэр.

«ПСЭУКIЭР егъэфIэ кIуэ-
ным кIэ пщэрылъ зыщытщIы-
жахэр япэ игъэщыпхъэ къа-
лэнхэм ящыщщ. ЩIына-
лъэщIэхэм щыпсэухэм къэра-
лым щыIэ социальнэ 
шэ сыпIэхэр ягъуэтынымкIэ 
тхузэфIэкI псори тщIэн 
 хуейщ», - щыжиIащ Урысейм и 
премьер-министр Мишустин 
Михаил УФ-м и Правительст-
вэм и зи чэзу зэIущIэм.

2025 гъэм къэрал бюдже-
тым къыхэкIыу щIыналъэщIэм 
щыпсэухэм хуаутIыпщауэ щы-
тащ пенсэ ахъшэу сом мелард 
23,4-м щIигъу. 

Я пщIэм хохъуэ

Илъэс ещанэ хъуауэ абиту-
риентхэм я деж щIэупщIэ 
 нэхъ щызиIэхэм ящыщщ 
егъэджакIуэ IэщIагъэр.  

«ИУЖЬРЕЙ илъэсхэм зы-
хуеджэну IэщIагъэр къыхэзых 
ныбжьыщIэ куэдым педагоги-
кэ унэтIыныгъэм трагъащIэ, - 
жиIащ Москва педагогикэ 
къэрал университетым и рек-
тор Лубков Алексей. - Къап-
щтэмэ, ар щIалэгъуалэм нэ-
хъыбэрэ къыхаха IэщIагъи-
щым ящыщ зыщ. Абы и 
щыхьэтщ 2025 гъэм «Егъэ-
джэныгъэмрэ педагогикэ щIэ-
ныгъэхэмрэ» унэтIыныгъэр 

къыхахыу  ди университетым  
ныбжьыщIэ 66 356-рэ къызэ-
рекIуэлIар».

Ректорым къыхигъэщащ 
егъэджакIуэхэмрэ унэтIа кIуэ-
хэмрэ дэIыгъыным хуэунэтIа-
уэ къэралым жыджэру лэжьы-
гъэ пыухыкIахэр зэрыри-
гъэкIуэкIыр. Псалъэм папщIэ, 
егъэджакIуэм и пщIэр къэIэ-
тыным хуэунэтIащ «Егъэ-
джэныгъэ» лъэпкъ пэхуэщIэр. 
Абы хыхьэу Iуэхугъуэ щхьэпэ 
куэд ирагъэкIуэкI. Иджыбла-
гъэ къыхалъхьа «ЩIалэгъуа-
лэмрэ сабийхэмрэ» лъэпкъ 
проектми жэрдэмыщIэхэр 
утыку кърихьэнущ. Апхуэдэу 
«ЕгъэджакIуэхэмрэ унэтIа-
кIуэ хэмрэ» къэрал пэхуэщIэм 
и фIыгъэкIэ хъарзынэу 
ефIэкIуащ щIэныгъэ нэхъы-
щхьэ щызрагъэгъуэт педаго-
гикэ еджапIэхэм я щыIэкIэ-
щытыкIэр.

ЩIышылэм и 28, бэрэжьей 

ЦIыхум теухуа щэхур хэIу-
щIыIу мыщIыным и дуней-
псо махуэщ

1928 гъэм къалъхуащ къэ-
факIуэ цIэрыIуэу щыта, УФ-м 
щIыхь зиIэ и артисткэ, КъБР-м 
и цIыхубэ артисткэ Шэру Со-
ня. 

1962 гъэм къалъхуащ 
 КъБР-м щIыхь зиIэ и артист, 
Ингуш, Шэшэн, Осетие Ипщэ 
республикэхэм гъуазджэхэм-
кIэ щIыхь зиIэ я лэжьакIуэ Атэ-
бий Игорь. 

Дунейм и щытыкIэнур 
«pogoda.yandex.ru» сайтым 

зэритымкIэ, республикэм 
уэфIу щыщытынущ. Махуэм 
хуабэр градуси 4 - 6, жэщым 
щIыIэр градус 1 - 3 щыхъунущ.

Республикэм и медицинэ IуэхущIапIэхэр IэмэпсымэкIэ 
къызэгъэпэщыным теухуауэ IэнатIэм лэжьыгъэшхуэ щра-
гъэкIуэкI. 

«САБИИГЪУЭМРЭ анагъэмрэ хъумэн» къэрал проектым 
ипкъ иткIэ, щIыналъэм цIыхубзхэм я узыншагъэм щыкIэ-
лъыплъ и IуэхущIапIэхэм папщIэ фIагъышхуэ зиIэ УЗИ-аппа-
рату 5 къащэхуащ. Апхуэдэу а IэнатIэхэр къызэрагъэпэщащ 
сымаджэм и щытыкIэр къызэрапщытэ, электрохирургие, 
лъыдэуейр къызэрапщ, санитар-къабзагъэм зэрыкIэлъыплъ 
IэмэпсымэхэмкIэ, медицинэ тэрэзэхэмкIэ, электроннэ термо-
метрхэмкIэ, къищынэмыщIауэ, пэшхэм щIэтыну унэлъа-
щIэхэмкIэ.

IэмэпсымэщIэхэр щагъэуващ Къармэхьэблэ, Дыгулыб-
гъуей, Нартан къуажэхэм я амбулаторэхэм щылажьэ акушер-
гинекологхэм я пэшхэм. ЦIыхубзхэм я узыншагъэм щыкIэ-
лъыплъ IэнатIэхэу Къэщкъэтау, Анзорей жылэхэм къыщызэ-
Iуахынухэри а IэмэпсымэхэмкIэ къызэрагъэпэщынущ.

Апхуэдэ Iуэху бгъэдыхьэкIэр хуэунэтIащ цIыхубзхэм ягъуэт 
медицинэ дэIэпыкъуныгъэхэр шынагъуэншэу икIи иджырей 
мардэхэм тету къызэгъэпэщыным, абы и фIыгъэкIи абыхэм 
къуажэхэм щагъуэт Iуэхутхьэбзэхэм я фIагъым хэхъуэнущ.

ТХЬЭХУЩЫНЭ  Лянэ.

Иджырей мардэхэм тету

Дызэкъуэту

Метр зэбгъузэнатIэ
4300-рэ хъууэ

Бахъсэн къалэм цIыхухэр куэду щы-
зэхуэс и щIыпIитI зэIузэпэщ ящIынущ 
мы гъэм «ГъащIэм хуэщIа инфраструк-
турэ» лъэпкъ пэхуэщIэм ипкъ иткIэ.  Ахэр 
зэхэту метр зэбгъузэнатIэ 4300-рэ мэхъу.

ЛЭЖЬЫГЪЭХЭР щрагъэкIуэкIынущ Ле-
ниным и цIэр зезыхьэ уэрамымрэ Гага-
риным и цIэр зезыхьэ уэрамымрэ щы -          
зэ хыхьэ щIыпIэм къыщыщIэдзауэ 103-нэ 
унэм деж нэсыху Iыхьэм, УхуакIуэхэм я   
жыг хадэ цIыкIум. 

Проектым къызэрыщыгъэлъэгъуамкIэ, 
лъэс лъагъуэхэм плиткэхэр иралъхьэнущ, 
мывэхэмкIэ кърагъэбыдэкIынущ, уэзды-
гъэхэр щыпадзэнущ, тетIысхьэпIэхэмрэ 
кIэрыхубжьэрыху идзыпIэхэмрэ щагъэу-
вынущ, жыгыщIэхэр щыхасэнущ.

Апхуэдэуи, мыбдежым щытщ цIыху  мин 
1,5-м нэблагъэ щыпсэу, къат куэду зэтет 
унэхэр, Къэбэрдей-Балъкъэр мэкъумэш 
колледжыр, щIыпIэ МВД-м, Бахъсэн 
 районым и прокуратурэм, ЦIыхухэм лэ-
жьыгъэ IэнатIэхэр къахуэзыгъуэт цент-
рым я хэщIапIэхэр. Мыбыхэм цIыху ми -
ным нэблагъэ махуэ къэс щызэблокI икIи 
абыхэм я тыншыпIэр къызэгъэпэща хъу-
нущ а Iуэхухэр зэфIэкIмэ.

Лэжьыгъэхэр дызэрыт илъэсым и кIэхэм 
зэфIагъэкIынущ.

ЩIыпIэ дахэхэм хуешэ 

«Малкэ - Ингушли» автомобиль гъуэ-
гум щыщ, Чыщбалъкъ къуажэм Чкало-
вым и цIэр зызыхьэ и уэрамыр къызы-

хуэтыншэу зэрагъэпэщыжын щIадзащ. 
Лэжьыгъэхэр щекIуэкIыну щIыпIэм щы-
Iэщ къуажэ администрацэм и хэщIа - 
пIэр, амбулаторэр, курыт еджапIэр, са-
бий садыр икIи километри 4-м щIигъу и 
кIыхьагъщ. 

ЛЭЖЬЫГЪЭХЭР ирагъэкIуэкI «ГъащIэм 
хуэщIа инфраструктурэ» лъэпкъ пэхуэ-
щIэм ипкъ иткIэ икIи ахэр зэфIэкIа нэужь 
къуажэдэс мин 1,5-м я шынагъуэнша-
гъэмрэ тыншыпIэмрэ къызэгъэпэща хъу-
нущ. 

КъищынэмыщIауэ, «Малкэ - Ингушли» 
автомобиль гъуэгум ухуешэ Дзэлыкъуэ 
щIыналъэр зэрыгушхуэ и щIыпIэ дахэхэм, 
эко-лъа гъуэхэм, хъупIэхэм.

 
Уэрамхэр  къызэщIагъаблэ

Тэрч щIыналъэм и Дей, Курп Ищхъэрэ 
къуажэхэм я автомобиль гъуэгухэм 
иджырей уэздыгъэхэр щыпадзащ. 
 ЩIы налъэ гъуэгу фондым къыхэкIа 
мылъкумкIэ япэ жылэм километри 6-м 
щIигъу, етIуанэм - километри 5 зи кIы-
хьагъ я уэрамхэр къыщызэщIагъэблащ.

ДЕЙ къуажэм гъущIым къыхэщIыкIа 
 пкъохэмрэ трансформатору 5-рэ щагъэу-
ващ, ток кIапсэ лъэщхэр щашэщIащ. Курп 
Ищхъэрэми электрокъарур мащIэу 
«зышххэм» хуэдэ иджырей светодиод 
 лампIхэр щыпадзащ Тэрч, Мамырыгъэм и 
уэрамхэм. 

Абыхэм я фIыгъэкIэ, социальнэ мыхьэнэ 
зиIэ IуэхущIапIэхэм я бжэIупэхэр къызэщIэ-
гъэнэхуа, жэщым гъуэгу тетхэм я Iуэхухэри 
нэхъ тынш хъуащ. 

НАУРЫЗ  Мысост.

Мэлбахъуэ Тимборэ и цIэр 
зезыхьэ Лъэпкъ къэрал биб-
лиотекэм и лъэпкъ, лъа-
хэхутэ къудамэм къы щы зэ-
рагъэпэщащ «ТхакIуэ, ма-
къа мэдж, публицист» тхылъ 
гъэлъэгъуэныгъэр. Ар трау-
хуащ УФ-м гъуазджэхэмкIэ 
щIыхь зиIэ и лэжьакIуэ, 
 УФ-м и Композиторхэм я зэ-
гухьэныгъэм и секретару, 
республикэм и Ком по зи - 
тор хэм я зэгухьэныгъэм и 
 правленэм и унафэщIу щы- 
 та,  КъБР-м и цIыхубэ тха-
кIуэ, лъэпкъ макъамэм и 
 лъабжьэр зыгъэтIылъахэм 
ящыщ зы, усакIуэ, тхакIуэ, 
драматург, зэдзэкIакIуэ, пуб  -
лицист, критик Iэзэ Хьэ хъу-
пащIэ Хьэжбэчыр къы-
зэралъхурэ илъэси 100 зэры-
ри къуам. 

ГЪЭЛЪЭГЪУЭНЫГЪЭР 
игъэ хьэзыращ библиотекэм    
и лэжьакIуэ нэхъыжь Безыр 
Ленэ. Абы хигъэхьащ Хьэхъу-
пащIэ Хьэжбэчыр и гъащIэм-
рэ гуащIэмрэ теухуауэ къы дэ-
кIа тхыгъэхэр, тхакIуэм и Iэ-
дакъэ къыщIэкIахэр. 

Тхылъ гъэлъэгъуэныгъэм 
къы дэкIуэу, ХьэхъупащIэр 
къы  щалъхуа махуэм ирихьэ-
лIэу, Безыр Ленэ къызэригъэ-
пэщащ «Гумрэ псэмрэ къаб-
гъэдэкIыу» пшыхьыр. Абы 
иригъэблэ гъащ Налшык 
 къалэм и ку рыт еджапIэ          
№5-м и еджа кIуэ хэр, адыгэб-
зэм-рэ адыгэ ли тературэмкIэ 
я егъэджакIуэ Къурмэн Эм-
мэ я гъусэу. НыбжьыщIэхэм 
 гъэ лъэгъуэ ны гъэм хагъэхьа 
тхылъ хэм, ХьэхъупащIэм теу-
хуа  тхыгъэхэм зыха гъэ гъуэ-
защ, Хьэж  бэчыр и усэхэм 
 къеджащ, абы и псалъэхэр 
зы  щIэлъ уэрэдхэр ягъ э-
зэщIащ.

ХьэхъупащIэ Хьэжбэчыр 
Кэнжэ къуажэм 1926 гъэм 
къы щалъхуащ. 1942 гъэм 
къуа жэ курыт еджапIэм къы-
щIэкIа нэужь, республикэм 
къыщыдэкI газетхэмрэ ра-
диокомитетымрэ я коррес-
пон денту, литературэ лэжьа-
кIуэу щытащ. 1947 гъэ пщIон-
дэ  «Къэбэрдей пэж» газетым 
щылэжьащ. А илъэс дыдэм  
щIэтIысхьащ Ленинград дэт 
къэрал консер ваторэм. 1952 
гъэм къиух ри, оперэмкIэ ре-

Мы гъэм и пэщIэдзэм адыгэ 
 журналистикэм и нэхъыжьыфI, 
 Хэку зауэшхуэм и ветеран, журна-
лист цIэрыIуэ, тхакIуэ, усакIуэ Даур 
Жэхьфар Ахьмэд и къуэр къызэ-
ралъ хурэ илъэс 95-рэ ирикъуащ. 
Урысей Федерацэм щэнхабзэмкIэ 
щIыхь зиIэ и лэжьакIуэ, Къэрэшей-
Шэрджэсым щIыхь зиIэ и журна-
лист, Совет Союзым и ТхакIуэхэмрэ 
Журналистхэмрэ я зэгухьэныгъэ-
хэм хэта лIы щыпкъэр КъШР-м къы-
щыдэкI «Черкес хэку» газетым 
илъэс 52-кIэ щылэжьащ, нэгъабэ 
дунейм ехыжащ.

ЦIЫХУ щыIэщ уепсэлъэн зэры-
щIэбдзэу, игъащIэ лъандэрэ пцIы-
хуам хуэдэу, узыIэпызышэ. Апхуэдэ 
закъуэтIакъуэхэм ящыщу щытащ 
 Даур Жэхьфар. Абы щIэныгъэшхуэ 
бгъэдэлът, гъащIэм хуэнабдзэгуб-
дзаплъэт, зыхищIыкIымрэ дэзы хьэ-
хымрэ куэд хъурти, къыбжиIэни и 
 мащIэтэкъым. Илъэс 70-м щIигъукIэ 
жылагъуэ гъащIэм жыджэру хэтащ 
ар, лэжьыгъэ куэд къызэринэкIащ, 
лъэпкъ щIэиныр игъэбейуэ. 

Жэхьфар Хъумэрэн ЦIыкIукIэ зэ-
джэ жылэм 1931 гъэм щIышылэм и 
6-м къыщалъхуащ. Абы пэщIэдзэ 
еджапIэт дэтри, я гъунэгъу ПсэукIэ- 
Дахэ къуажэм классиблыр къы-
щиухащ. 1954 гъэм дзэм къулыкъу 
щищIэну ираджэу, а къалэныр щIыхь 
пылъу зэфIигъэкIыу къыщигъэзэ-
жам, «Черкес пэж» газетым ирагъэб-
лэгъащ. Мис абы щыгъуэм зэрылэ-
жьа тхылъым иратхащ «1957 гъэм 
 газетым къащтащ», етIуанэу абы 
итыр: «2009 гъэм IукIыжащ». Нэ-
гъуэщIу жыпIэмэ, илъэс 52-рэ адыгэ 
газетым иритащ, апхуэдиз илъэскIи        
и лъэпкъым, республикэм, Урысейм 
хьэлэлу яхуэлэжьащ. 

Зэрылажьэм хуэдэурэ, Къэрэшей-
Шэрджэс къэрал педагогикэ инсти-
тутыр къиухыжат абы. Журналист 
IэщIагъэ  мытыншым  нэхъри хуэ-
Iэижь хъун папщIэ, партым и Къэрэ-
шей-Шэрджэс обкомым и унафэкIэ 
1967 гъэм Ленинград парт еджапIэм 
ягъэкIуащ икIи ар щытхъу иIэу къиу-
хащ. 

Жэхьфар и гуащIэ зыхилъхьар 
адыгэ газетым и закъуэкъым, атIэ 
Кавказ Ищхъэрэм, Урысейм къы щы-
дэкI газетхэми ядэлэжьащ. Ар Хэку 
зауэшхуэм и ветеранщ. 

Лэжьэн щIидза къудейуэ, 1954 
гъэм, къулыкъум яшащ. Курыт щIэ-
ныгъэ зиIэ сэлэт я частым зэрыхэ-
хуам хуабжьу щыгуфIыкIат коман-
дирхэр, занщIэуи IэнатIэ хэхам - пол-
кым и часть щэхум - пэрагъэуващ. 
«АдыгэлI» жаригъэIэу илъэсищыр 
ири хьэкIащ, лейтенант нэхъыжь фIэ-
щыгъэцIэр иIэу къигъэзэжащ.

КъыздэкIуэжам, егъэджакIуэ Iэ-
натIэм пэрыувэжын мурад иIэу, адыгэ 
газетыр къылъыгъуэзащ. «Черкес 
плъыжь» газетыр «Черкес пэжкIэ» 
зэрахъуэкIауэ, езыри нэхъ ин ящIауэ 
лэжьакIуэщIэхэм лъыхъуэрти, ады-
гэб зэмкIэ егъэджакIуэм лъэIукIэ зы-
къыхуагъэзат.

Апхуэдэу 1957 гъэм и шыщхьэуIум 
газетым и лэжьакIуэ хъуащ. Япэ-
щIыкIэ зэдзэкIакIуэу, итIанэ литра-

КъБР-р илъэсищэ щри-
къум и щIыхькIэ яухуа пар-
кым и  галереем къыщызэ-
рагъэпэщащ Къаныкъуэ За-
ринэ  «Уэсрэ Нэсрэ» зыфIи-
ща фэнтэзи тхылъым и 
пшыхь. Абдеж  мы зэманым 
щокIуэкI модельер Сэралъп 
Мадинэ «Нанэ и пщIыхь» зы-
фIища гъэлъэгъуэныгъэри. 
Мадинэ и лэжьыгъэр нэхъ-
ри игъэдэхащ «Уэсрэ Нэс- 
рэ» иращIэкIа Iуэхур - тIури 
зэщыщ хъуащ. Къаныкъуэ 
Заринэ и фэнтэзи тхылъыр 
сурэтхэмкIэ зыгъэщIэрэщIа-
ри Мадинэщ. 

ПШЫХЬЫР щекIуэкI пэш 
 хуитым гъуазджэм, литера-
турэм дихьэххэр кърихьэ-
лIащ. ЕгъэджакIуэхэмрэ 
еджа кIуэхэмрэ, тхакIуэхэр, 
сурэтыщIхэр, журналистхэр, 
медицинэм и лэжьакIуэхэр, 
макъамэджхэр, тхыдэтххэр, 
сту дентхэр - иджыри къы пып-
щэфынущ къекIуэлIахэм я 
IэщIагъэм … Къаныкъуэ За-
ринэ и тхэкIэм, и хъэтIым зэ-
рыдихьэхым нэмыщI, иджы-
ри зы щхьэусыгъуэ иIэт 
 цIы  хухэр гушхуауэ къы-
щIызэхуэсам - адыгэ лите-              
ратурэм жан  рыщIэ къыхэ-              
хъуащ. АдыгэбзэкIэ фэнтэзи 
утыкум кърихьащ тхакIуэ 
бзылъ хугъэм. Дауи, къызэхуэ-
сахэр абы тепсэлъыхьащ, 
упщIэхэри я куэду къыщIэ-
кIащ. 

- Дэ ди насып кърихьэкIа-
щи, диIэщ нарт эпос, - жиIащ 
Къаныкъуэ Заринэ. - Апхуэдэ 
хъугъуэфIыгъуэ зиIэ дэтхэнэ 
лъэпкъри гушхуэнущ. Ди 
анэдэлъхубзэм и дахагъэр,            
и IэфIагъэр, и къабзагъэр 
 хуэмурэ мэкIуэщI. Пэжщ, 
адыгэбзэр щызэхыдох щIы-
пIэ щхьэ хуэ хэм, интернетым, 
телевизо рымкIэ, ауэ апхуэдэ 
щIыкIэкIэ тхуэхъумэну бзэр? 
Анэ дэлъ хубзэр пхъумэн па-
пщIэ щыIэн хуейщ иджырей 
литературэ - прозэ тхыгъэ, 
усыгъэ, уэрэд…

- «Уэсрэ Нэсрэ» зэмыдзэ-
кIауэ, атIэ зэрытха бзэмкIэ 
еджэну Iэмал зиIэхэм со-
хъуап сэ, ипэжыпIэкIэ. Фэнтэ-
зи жан  рыр езыр телъыджэщ, 
къэгъэшыпIэ гъэщIэгъуэнхэр 
иIэу. Къапщтэмэ, фэнтэзим    
и «хьэл-щэн» гъэщIэгъуэнхэм 
ящыщщ абы IуэрыIуатэм 
щыщ къызэрыхыхьэр. Нобэ 
дызытепсэлъыхь тхылъым ар 
гъэщIэгъуэну хэухуэнащ. Нарт 
эпосым и лъагъуэм урикIуэ 

ГъащIэ IэщIагъэ хуэхъуат

ботникыу, иужькIэ редакцэм и мэ-
къумэш къудамэм и редактор лэ-
жьыгъэр игъэзэщIащ.

Ленинград парт еджапIэ нэхъыщ-
хьэм кърита тхылъым итыр гъэщIэ-
гъуэнщ: «Гурыхуэщ, щIэныгъэфI 
иIэщ, сыт хуэдэ парт лэжьыгъэри 
игъэ зэщIэфынущ». Ауэ Жэхьфар 
къы  хихар зыхуеджаращ - журналист 
IэщIагъэрщ, и гъащIэ псор зритари 
аращ.

- 1957 гъэм дзэм сыкъикIыжауэ, си 
малъхъэм сыкъыщIишэри, редактор 
нэхъыщхьэ Гъуэщокъуэ Хъусин деж 
дыкъыщIыхьащ. УрысыбзэкIэ зы 
 тхыгъэ къызатри, адыгэбзэкIэ зэз-
дзэкIауэ щытащ, занщIэуи сыкъащ-
тат. Сылэжьэху, редактори 7 зэсхъуэ-
кIащ, - игу къигъэкIыжырт абы. 

Жэхьфэр Хэку зауэшхуэм и вете-
ранщ. Ар щIалэщIэ дыдэт, зауэр 
 къы щыхъеям. Ауэ 1943 гъэм нэ мы-
цэхэр щрахужым ПсэукIэ-Дахэ къуа-
жэмрэ Хъумэрэн ЦIыкIумрэ я кум 
 махуищкIэ зауэ гуащIэхэр щекIуэ-
кIащ. ЩIалэ цIыкIухэр ажалым щы-
мышынэу зауэлIхэм ядэIэпыкъурт. 
Сабийуэ зауэм и нэщIэбжьэр зэри-
лъэгъуар и журналист, тхакIуэ лэ-
жьыгъэхэм къыхощыж. МащIэкъым 
тхыгъэу итхар. ТекIуэныгъэр илъэс 
65-рэ щрикъум ирихьэлIэу Къэрэ -
шей-Шэрджэсым и лIыхъужьхэм, 
 зэуапIэм Iутахэм я лIыгъэр зэрыт 
«ЛIыхъужьыгъэм и гъуэгукIэ» тхылъ 
къыдигъэкIащ. ТекIуэныгъэр илъэс 
70 щрикъум ехъулIэу къыдигъэкIащ 
«Участники парада Победы 1945 го-
да» тхылъыр. 

«Аслан Дауров. Оборванные стру-
ны сердца» тхылъыр 2014 гъэм къы-
дэкIа тхылъ нэхъыфI дыдэхэм хаб-
жэри, республикэм и Iэтащхьэм и 
 саугъэтыр къыхуагъэфэщащ Жэхь-
фар

Адыгэ газетищым я журналистхэр 
зэдэлэжьэным теухуауэ КъШР-м ды-

щыкIуам, ар и гуапэу къытхуэзат 
 Адыгейм щыщ си лэжьэгъу Тау За-
мирэрэ сэрэ. Дадэм къыджиIэжын        
и куэдт, гъащIэм, ди IэщIагъэм, ли-
тературэм, адыгэ лъапIэныгъэхэм 
ятеухуауэ. Уеблэмэ, илъэс 90-м щхьэ-
дэхами, жыджэру зэрыпсэум и щэ-
хухэр иIэжт: «Апхуэдиз илъэсым 
 къри у быдэу журналисту ущылэ жьа-
кIэ, апхуэдиз тхылъ щыптхакIэ, уи 
акъылри гурыхуагъри лажьэу йосэ. 
Тутын, аркъэ сефакъым зэи. Дачэ 
сиIэщи, къарукIэ куэдрэ сыщолажьэ. 
ИтIанэ хуабжьу гушыIэ сфIэфIщ, сы-
гуфIэрейщ, фIы фIэкIа сигу илъ-
къым, дахэ фIэкIа седжэркъым.  Зэ-
ман лей щызиIэхэм деж къамылым, 
дзэлым вазэхэр, матэхэр къахы-
зощIыкI. Лэжьыгъэ нэужьым утре-
гъэу, хьэлъэр пщхьэщех абы. Ахэ-       
рауэ къысщохъу мыпхуэдэу жану сы-
къызэтезыгъэнар.

Хэку зауэшхуэр зи нэгу щIэкIахэм 
сащыщщ сэ, дыркъуэ куэди гум 
къытринащ. ИлъэсиплIым и кIуэцI- 
кIэ тылым къару нэхъыщхьэу иIар          
дэ щIалэ цIыкIухэращ. Ауэ Iэщэ ды-
мыIыгъами, си ныбжьэгъу щIалэ 
цIыкIур сэ слъагъуу къаукIащ нэ-
мыцэхэм, сэ уIэгъэ сащIащ. Ди 
 нэхъыжьхэм унэм сыщIахьэжат, ауэ 
си уIэгъэр зэрапхэн ямыIэу, жэщ 
псом лъы сщIэкIыу сыщылъат. Къыс-
щIэкIа лъыр гъуэлъыпIэм деж ще-
гъэжьауэ бжэм нэс жауэ нэху ды-
къекIат. Абы хэту урыс офицер, мед-
сестра и гъусэу къыщыувыIащ ди 
деж. Лъы куэд дыдэ сфIэкIуэдауэ 
 сыкъыщилъагъум, къызбгъуры-
гъуалъхьэри, и лъым щыщ къыс-
щIигъэлъэдауэ щытащ, Iэмэпсымэ 
яIыгъ мащIэр къагъэсэбэпурэ. Ма-
хуитI дэкIри, си нэр къызэтесхыжат. 
Апхуэдэ щIыкIэкIэ, гъащIэ етIуанэ-     
кIэ къысхуэупсащ офицерыр. Зауэр 
иуха нэужь, къысщIэупщIат къа-
кIуэри, къуэши дызэрыгъэхъуауэ щы-
тащ. 

Гугъут зэманыр, щыгъыни шхыни 
щыIэтэкъым. ЩIалэ цIыкIуитI дыхъуу 
къуажэ Советым драгъэблэгъат 
фIыщIэ къытхуащIыну. УнафэщIым 
ЩIыхь тхылъ къытхуигъэфэщати, 
«ма щIэIуэщ, мэл зырыз едвгъэт» 
жаIащ. А мэлыр къыщызатам си 
шыпхъуитIымрэ си анэмрэ махуищ-
кIэ зы дзэкъэгъуэ ямышхауэ унэм 
щIэст. Абы щыгъуэм мэлым дыкъри-
гъэлащ гъаблэм, мэжэщIалIагъэм», - 
къы джиIат Жэхьфар. 

Урысей къэралым къыбгъэдэкIыу 
дамыгъэ, ЩIыхь тхылъ куэд къы-
хуагъэфэщащ Жэхьфар, Урысей 
 Фе дерацэм и Президент Путин Вла-
димир и Iэ зыщIэлъхэр яхэту. Абы и 
цIэр Дунейпсо адыгэ (черкес) энцик-
лопедием хуэфащэ дыдэу иратхащ. 
Республикэм къыхуигъэфэщащ и 
 нагъыщэ нэхъыщхьэ дыдэр - «Къэ-
рэшей-Шэрджэсым и пащхьэ щиIэ 
фIыщIэм папщIэ» орденыр, къы-
фIащащ РСФСР-м щэнхабзэмкIэ 
щIыхь зиIэ и лэжьакIуэ» цIэ лъапIэр, 
«1941 - 1945 гъэхэм екIуэкIа Хэку 
 зауэшхуэм и зэманым иригъэкIуэкIа 
лэжьыгъэфIым папщIэ» медалыр, 
Жуковым и медалыр къратащ. 

НЭЩIЭПЫДЖЭ  Замирэ.

Гъэлъэгъуэныгъэхэр

Гумрэ псэмрэ къабгъэдэкIыу

жиссёр Iэ щIа  гъэр иIэу къы-
щалъхуа щIыналъэм къи-
гъэзэжащ. 

ХьэхъупащIэ Хьэжбэчыр 
лъэпкъ литературэмрэ Iуэ  - 
ры Iуатэмрэ хэлъхьэныгъэ ин 
хуищIащ. Литературэм япэ 
лъэбакъуэ зэрыхичар усэщ. И 
япэ тхылъыр («Насып ва-
гъуэ») 1950 гъэм дунейм къы-
техьащ. ХьэхъупащIэм ады-
гэбзэкIи, урысыбзэкIи итхащ 
Iуэтэжхэр, новеллэхэр, по-
вестхэр, романхэр, эссехэр. 
Къи щынэмыщIауэ, абы и Iэ-

дакъэ къыщIэкIащ «Музыка 
Кабардино-Балкарии», «Про-
фессиональная музыка 
 Ка бардино-Балкарии» тхылъ-
хэр. КъызэщIэпкъуэжмэ, 
тхылъ 30-м нэблагъэ къыди-
гъэкIащ: («АнитIым я къуэ», 
«Лъапэ махуэ», «Гур зыщIэ-
хъуэпсыр», «Фи пщэдджыжь 
фIыуэ», «Гъуэгущхьиблыр 
щы зэхэкIым», «Гъуэгухэр 
щIым телъщ», «Тхыгъэ къыхэ-
хахэр», «ГукъэкIыжхэр», «Ны-
сащIэ», «Иужьрей удж»), 
 нэгъуэщIхэри. И Iэдакъэ 

къыщIэкIа тхылъхэр гъэн-
щIащ гушыIэрэ псалъэ шы-
рэуэхэмкIэ, цIыхубэм къадэ-
гъуэгурыкIуэ псэлъафэхэм-
кIэ. Лъэпкъ зэхэгъэж имыщIу, 
цIыху псоми пщIэ яхуищIу, 
фIыуэ илъагъуу щытащ абы. 
Аращ щIыналъэм щыпсэу 
лъэпкъхэм я зэкъуэтыны-
гъэм, мамырыгъэм, зэныб-
жь эгъугъэм хэлъхьэныгъэ 
хуэзыщIа тхакIуэм цIыхубэм я 
лъагъуныгъэ къыщIилэжьа-
ри.

1952 гъэм щыщIэдзауэ 1958 
гъэ пщIондэ ХьэхъупащIэр 
КъБАССР-м и къэрал филар-
монием и художественнэ уна-
фэщIу лэжьащ. Абы къы кIэ- 
л ъыкIуа илъэсипщIым а Iуэ-
хущIапIэм и унафэщI къулы-
къум пэрытащ. 1968 гъэм 
щыщIэдзауэ дунейм ехыжыху 
КъБР-м и Композиторхэм я 
зэгухьэныгъэм и тхьэмадэу 
щытащ.

Литературэми гъуазджэми 
зи гур етауэ псэу ХьэхъупащIэ 
Хьэжбэчыр и лэжьыгъэм и 
пщIэр къалъытэри, къэрал да-
мыгъэ зыбжанэ къыхуагъэ-
фэщащ, абыхэм язщ КъБР-м 
и Къэрал саугъэтыр (2000 гъэ). 

Тхыгъэри сурэтхэри 
ТЕКIУЖЬ Заретэ ейщ. 

«Уэсрэ Нэсрэ»

хуэдэурэ уоджэ, абы уеджэх-
хауэ щытмэ, уи гум къинэжа 
Iуэхугъуэхэм уаIуощIэ. Ауэ 
щыхъукIи, мыбы и сюже-         
тыр укъигъэуIэбжьу зызэзы-
дзэкIщ, Iуэхугъуэхэр гъэщIэ-
гъуэнурэ йокIуэкI, лIы-
хъужьхэм я шыфэлIыфэхэм 
удахьэх. Дамыгъэхэр, мы хьэ-
нэ зэтыпхъэ жыIэгъуэхэр           
хэтщ куэду. Сэ тхылъым се-
джэурэ, телъыджэу зэхэухуэ-
на IуэрыIуатэ дунейм сыщы-
хьэ щIащ. ЩIыпIэ щхьэхуэхэм 
я фIэщыгъэхэр къы щыс цIы-
хужым дежи, сыгуфIэрт. Ап-
хуэдэщ, псалъэм папщIэ, 
 Наужьыдзэ бгыр. Иджы сы-
поплъэ, сыхуопIащIэ тхы-
лъым и етIуанэ Iыхьэр къы-
щы кIэлъыкIуэнум, - жиIащ 
усакIуэ, журналист Мазурен-
кэ Маринэ.

ГъуазджэхэмкIэ Кавказ Ищ-
хъэ рэ институтым гумани -
тар, социально-экономикэ 
дерсхэмкIэ и кафедрэм и 
унафэщI, профессор Щауэ-
цIыкIу Людмилэ итха «Пост-
модернистская полифония 
Зарины Кануковой» щIэныгъэ 
тхыгъэм и гугъу щищIащ «Уэс-
рэ Нэсрэ». Ар зэIущIэм щы-
теп сэлъыхьащ фэнтэзим зы-
хуиша гупсысэхэм.

- «Уэсрэ Нэсрэ» жан ры щIэ-
кIэ гъэпсащ. ЕтIощIанэ лIэ-
щIыгъуэм и етIуанэ Iыхьэм 
къэунэхури, абы зыщIишащ 
нэгъуэщI жанр лIэужьы-
гъуэхэм я хьэл-щэнхэм щы-
щи, я лъэщагъ гуэрхэри. 
 Фантастикэр, детективыр, ме-
лодрамэр, философие тхы-

гъэр, диныр къызыхэщ про-
зэр, тхыдэ романыр фэнтэ-   
зи жанрым и хамэкъым. 
Адыгэхэм мэгъугъэмрэ уды-
гъэмрэ хуаIэ еплъыкIэм 
 фэнтэзи тхыгъэр нэхъри щIэ-
щыгъуэ щIэхъукIащ, Заринэ 
ар екIуу къигъэIэрыхуати. Куэ-
дым мэгъугъэр нэщэнэ щхьэ-
хуэхэм ирапх. Адыгэ дунейм 
укIэлъыплъмэ, гу лъыботэ, 
мэгъугъэр, IуэрыIуатэр, те-
лъыджэр цIыхум къыдэгъуэ-
гурыкIуэ, и гупсысэм хэт, 
Iуэхугъуэ щхьэхуэхэм теу-             
хуауэ зэрыгъуазэ гуэру къа-
зэрыдекIуэкIым. ЦIыхум и 
псэр псыхьа хъунымкIэ фIагъ 
хэлъу къысщохъу. Абы  и 
лъэныкъуэкIэ къапщтэмэ, 
 Къаныкъуэ Заринэ Уэсрэ 
 Нэс рэ ятриухуа и тхыгъэр 
 къехъулIащ. IуэрыIуатэм къы-
хэIукI хуэдэу къытщыхъу «уи 
псэм утемылажьэ» псалъэ-
хэм яподжэф. Адыгэм и псэр 
игъэтыншыркъым, адыгэм и 
псэр гуапэ ещI. ТетIысхьэпIэ 
лъахъшэ цIыкIухэр зыбгъэдэт 
Iэнэ лъакъуищым пэрысу 
 шыгъу-пIастэ зыIуагъахуэрти 
адыгэхэм! Фи мыгугъэ ады-
гэлIхэм Iэнэ лъагэхэр е 
 шэн тиуэ щабэхэр яхуэщIыну 
щы мы тауэ - аракъым щхьэу-
сы гъуэр. Мыбы щIэлъ гупс ы-
сэр куэдкIэ нэхъ щIагъуэщ - 
ап хуэдэ Iэнэ лъахъшэм 
 кIыхь лIыхьу упэрысыфыну-
къым, урикъуу укъыпэри-
къэжынуи Iэмал уиIэнукъым. 
Сыт хуэдэ ныбжьым итми 
адыгэм лы лей кIэрылътэ-
къым, и плIэр ухуат. Мыпхуэдэ 

щапхъэхэр ди лъэпкъ щэнхаб-
зэм куэд ды дэу хэтщ.

Заринэ и лIыхъужьхэр 
 къэт   цIыхужу къытщохъу тхы-
гъэм дыкъыщеджэкIэ, абы-
хэм я хьэл-щэнхэр зыхыдо-
щIэ, адыгэ шыфэлIыфэм 
дыщыгъуазэщи. Дэтхэнэми 
илэжь Iуэхухэм щхьэусыгъуэ 
къа хубогъуэтыф. Апхуэдэу 
 щы хъу кIэ, тхыгъэм къыще-
кIуэкI Iуэхугъуэр къэгупсыса 
гуэру щыткъым. Шыпсэм и гу-
гъу пщIымэ, абы къыщыхъу-
къы щыщIэхэм дэ щхьэусы-
гъуэ къахуэтлъыхъуэнукъым, 
уп щIэ хэр къэувми, жэуап 
 къахуэгъуэтын хуей хъуну-
къым - шыпсэщи, шыпсэщ. 
Нэ хъыщ хьэ дыдэу «Уэсрэ Нэс-
рэ» хэт ри?! ТхакIуэм дуней псо 
къе  гупсыс, телъыджэр езы 
гъа  щIэ екIуэкIым щыщ Iы-
хьэу дигъэлъагъуу. ЛIы хъужь-
хэр къигупсысурэ къыхишэр-
къым а дунейм, атIэ езыхэр 
хэтыххэщ. Iуэхугъуэ хэр, къэ-
хъу къащIэхэр, дунейм и зы-
щIы кIэр къэгупсысащ, ауэ               
а къэгупсысар гъащIэм 
 екIуфынущ. Мэгъугъэмрэ 
 гъа   щIэм и щытыкIэ пэжымрэ 
мы тхылъым щызэдауэр-
къым, атIэ щызэдощI.

Къаныкъуэ Заринэ и хъэтIыр 
псыхьащ, дуней еплъыкIэ 
щIэ  щыгъуэ къыщегъэлъа-        
гъуэ и тхыгъэхэм. АдэкIэ 
 тхыгъэщIэхэр, литературэ 
 лъагапIэщIэхэр къыпоплъэ. 
Дэри дыпоплъэ! - жиIащ 
Щауэ   цIыкIум. 

- СхужыIэнукъым «Уэсрэ 
 Нэсрэ» дунеитI - къэгупсы-
сарэ дыщыпсэумрэ - щызэхуэ-
зауэ, - жиIащ КъБР-м и Су рэ-
тыщIхэм я зэгухьэныгъэм и 
унафэщI Къаныкъуэ Жаннэ, - 
а дунеитIыр къаруитIу зэу-
Iуати, ди лъэпкъ щэнхабзэр 
хъу мэнымкIэ зы лэжьыгъэш-
хуэ хъуащ. Къаныкъуэ Зари- 
нэ и тхылъыр жанрыщIэм            
тету къызэрыдэкIар адыгэ 
щIалэгъуалэм я дежкIи щхьэ-
пэщ - ахэр тхыгъэм къеджэ-
нущ яфIэгъэщIэгъуэну. 

Къаныкъуэ Заринэ и фэнтэ-
зи тхылъым теухуауэ мы Iуэ-
хугъуэри къыжыIапхъэщ: 
 Урысейм и тхакIуэхэм твор-
чествэмкIэ Переделкинэ деж 
щыIэ я унэм щекIуэкIащ 
 фэнтэзи зэзыдзэкIхэм я зэ-
хуэс. Ар къызэригъэпэщащ 
филологие щIэныгъэхэмкIэ 
кандидат, фэнтэзи, фантас-
тикэ жанрхэм я къэпщыта -
кIуэ Штейман Марие. Абы 
къыщыхахащ Урысейм и рези-
дентих. Зэпеуэм пхыкIахэм 
яхэтщ Къэбэрдей-Балъкъэ-
рым щыщ тхакIуэ, усакIуэ, 
дра матург, «Горянка» газе-
тым и редактор нэхъыщхьэ 
Къаныкъуэ Заринэ. 

Заринэ итхащ адыгэбзэкIэ 
япэ фэнтэзи. Мы зэманым 
«Нартархэр» уры сыбзэкIэ зэ-
редзэкI. «Нартархэр» трило-
гием и япэ Iыхьэщ «Уэсрэ Нэ-
срэ» тхыгъэр. Ар къыдэкIащ, 
гъэ кIуам Москва щытеп сэ-
лъыхьыжащ. «Уэсрэ Нэсрэ» 
адыгей диалектым ира-
гъэзэгъащ. Резиденцэм Къа-
ныкъуэм и тхылъыр щигъэ-
лъэгъуэнущ урысыбзэкIэ зэ-
дзэкIауэ.

ГУГЪУЭТ Заремэ.
Сурэтхэр  Къарей  Элинэ 

трихащ.

Гъуэгухэр

Пшыхь

Къэрал кIуэцI Iуэ ху-
хэмкIэ министру КъБР-м 
щыIэ Крючков Вячес-
лав къыхилъхьэри, Нал-
шык къалэм дэт, Совет 
Союзым и ЛIыхъужь 
 Калюжный Николай и 
цIэр зезыхьэ курыт 
еджа пIэ №7-м полицэм 
и кадет классхэм щIэс-
хэм Iэмал ягъуэтащ Ба-
хъуэ Аслъэнрэ спортс-
мен цIэрыIуэхэмрэ яхуэ-
зэну. 

ХАБЗЭМ и хъумакIуэ 
 хъунухэм ущие псалъэ-
хэмкIэ захуигъэзащ къэ -
рал кIуэцI IуэхухэмкIэ 
 министру КъБР-м щыIэм 
и къуэдзэ Бахъуэ Ас- 
лъэн. Абы къыхигъэщащ 
хэкупсэу, адрейхэм я 
дежкIэ щапхъэу ущы ты-
ным, гъащIэ узыншэ 
ехьэ  кIыным мыхьэнэш-
хуэ зэриIэр. 

НыбжьыщIэхэм поли-
цэм къулыкъу щыщIэным 
ехьэлIа упщIэхэр я куэд-
ти, абыхэм жэуап ягъуэ-
тащ, чэнджэщ купщIа фIэ-
хэр къаIэрыхьащ, ап хуэ-
дэуи жаIащ хабзэхъу мэ 
органхэм ехъу лIэ ныгъэ 
яIэу щы лэжьэну зэры-
щIэ хъуэп сыр. 

ЗэIущIэм и хьэщIэ лъа-
пIэхэт бгым лыжэкIэ къе-
жэхыным паралимп чем-
пион тIэунейрэ щыхъуа 
 Мошкин Алексейрэ бок-
сымкIэ олимп чемпион 
Чах  киев Рэхьимрэ. Спорт-
смен цIэрыIуэхэр ка-
детхэм ядэгуэшащ я 
 ехъулIэныгъэхэмрэ те-
кIуэ ныгъэхэмрэ ятеухуа     
гукъэкIыжхэмкIэ, къыха-
гъэщащ лъагапIэхэр зы-
Iэрыбгъэхьэн папщIэ хаб-
зэ пхэлъын, ерыщу му-
радхэм ухуэкIуэн зэ ры-
хуейр. 

Кадетхэм яфIэгъэщIэ-
гъуэну хьэщIэхэм спорт 
лъагапIэхэм зэрынэсам 
теухуа упщIэхэр иратащ, 
яхэлъыпхъэ хьэлымрэ 
бэшэчу, псыхьауэ щыты-
нымрэ ехьэлIа чэн-
джэщхэр къалъыхъуэу. 

ШколакIуэхэм къызэ-
гъэпэщакIуэхэм фIыщIэ 
хуащIащ куэдым щыгъуа-
зэ щыхъуа зэIущIэ щхьэ-
пэм папщIэ.   

БАХЪСЭН  Азэмэт.

УпщIэхэр
я куэдт



№9 (24.915) 2026  ГЪЭМ  ЩIЫШЫЛЭМ  И  284

 Къэбэрдей-Балъкъэрым футболымкIэ и гуп нэхъыщхьэм и 
щIымахуэ зэхьэзэхуэр 2025 - 2026 гъэхэм зэрыщекIуэкIыр

Дж.

10
9
10
10
10
10
10
10
10
10
10
10
10
9
10
10

Къ.

9
8
8
8
7
5
4
4
4
4
4
3
3
2
0
0

З.

1
1
1
0
0
3
2
1
1
0
0
2
0
0
0
0

Т.

28-8
32-5
27-2
32-8
30-12
18-10
17-19
20-27
18-25
20-17
18-21
12-20
15-36
13-31
6-35
0-30

О.

28
25
25
24
21
18
14
13
13
12
12
11
9
6
0
0

ФI.

0
0
1
2
3
2
4
5
5
6
6
5
7
7
10
10

Командэхэр

1. «Зэрэгъыж»
2. «Родник»
3. «Искра» 
4. «Спартак-Налшык»
5. «Ислъэмей» 
6. «Урыху»
7. «Псыгуэнсу»
8. «ГорИс»
9. «Малка»
10. «Мурбек ФШ»
11. «Шагъдий»
12. «Логоваз» 
13. «7 Вершин Шалушка»
14. «Нартан»
15. «Сады Баксана»
16. «Джэрмэншык»

Футбол

ЩIымахуэм и нэщэнэхэр

Псалъэзэблэдз

Зыгъэхьэзырар ГУГЪУЭТ Заремэщ

«Ислъэмейми» «Зэрэгъыжыр»
къыхузэтегъэувыIакъым

Жэуапхэр:

Зэхэзылъхьар  БИЦУ  Жаннэщ.

Илъэситхум ит си пхъу-
рылъху Сэлим гуфIэжу, бауэ-
бапщэу, и дзахъэхэр къы-
Iупсу къыщIолъадэ:

- Дадэ, мамэрэ папэрэ 
зылъэщIэзмыгъэхьэу уи деж 
сыкъэсащ.

ПIащIэу къызбгъэдолъа-
дэри, IэплIэшхуэ къысхуещI.

- Сыт, дадэ, апхуэдиз щIауэ 
ди деж уныщIэмыкIуар?

- Ар дауэ, Сэлим? МахуитI и 
пэкIэ фи деж сыщыIаи.

- Дыгъуасэ щхьэ унэмыкIуа-
рэ?

- Дыгъуасэ лъандэрэ си 
дзэр мэуз.

- Сэ си дзэри дыгъуэпшыхь 
лъандэрэ мэуз, - жеIэри зи 
Іухугъуэ нэса и дзэхэр игъэ-
сысурэ сегъэлъагъу. Абы хэту 
Сэлим и анэ Заремэрэ си 
 малъхъэмрэ къыщIохьэ.

- Мамэ, дадэ и дзэри мэуз, 
сэ си дзэхэр дыгъуэпшыхь 
зэрыузам хуэдэу, - жиIэу щIа-
лэ цIыкIур и анэмрэ адэмрэ 
япожьэ.

- Ныжэбэ кIуам димыгъэ-
жейуэ гъащ. Уи деж дызэры-
щIэкIыжу дохутырым деж 
тшэнурэ и дзэ сысхэр Iуед-
гъэчынущ.

- Дади нрекIуэ, абы и дзэри 
мэуз. Хъункъэ, дадэ? Унэ-
кIуэнкъэ? - къызоупщI щIалэ 
цIыкIур.

- Хьэуэ, тIасэ, сэ си дзэр 
 Iуезгъэчынукъым, езгъэды-
жынущ.

- Дадэ, ар дауэ? Уи дзэр 
мастэкIэ ебгъэдыжыну?

- Хьэуэ, мастэкIэкъым. Ар 
бру псыгъуэ цIыкIукIэ яугъуэ-
нынурэ цемент е дыжьын 
ирагъэжыхьынущ, куэдрэ Iу-
тын папщIэ.

- Мамэ, сэ сысейхэри егъэу-

гъуэни дыжьын ирегъалъхьэ, 
хъункъэ?

- Хьэуэ, уэ уи дзэу хъуар 
Iухун хуейщ, абы и ужькIэ 
абыхэм я пIэкIэ уэ дзэщIэ, 
дзэ дахэ къыпIукIэжынущ.

- Дадэ и дзэхэр Iухумэ, абы 
ейхэри, къыIукIэжыну?

- Хьэуэ, дзэр зэщ зэрыIухур. 
Дадэ ейхэри зэ Iухури къэкIы-
жащ. Иджы ахэри жьы хъуауэ 
мэузри иригъэдыжын хуейщ.

Сэлим увыIэркъым:
- Мамэ, уэ плъэгъуа дадэ и 

дзэхэр щыIухуар?
- Дэнэ щыслъагъунур, сэ 

абы щыгъуэ сыкъалъхуатэ-
къым.

- АтIэ, абы щыгъуэм псори 
гурыIуэгъуэщ, - жеIэ Сэлим, 
джэгуурэ. ЩIалэ цIыкIум 
жиIа псалъэр зыхуэтхьынур 
дымыщIэу дызоплъыж.

ЕтIуанэ махуэм и пщы-
хьэщхьэм Сэлим телефонкIэ 
къопсалъэ:

- Дадэ, дауэ ущыт? Уи дзэр 
иджыри узрэ?

- Мэуз.
- Дохутырым кIуэ, сэ, плъа-

гъуркъэ, сыкIуэри си дзэ 
сысхэр Iуезгъэчащ.

СогушыIэ:
- Сэ сошынэ, Сэлим. Дзэр 

зэраубру машинэм и макъыр 
схуэшэчыркъым.

- Дадэ, къызэдаIуэт: умы-
шы нэ. ЛIыр шынэркъым, 
къызжиIащ дохутырым. Уэ 
ушынэмэ, сэ пщэдей сынэ-
кIуэнщи, зэгъусэу дохутырым 
дыкIуэнщ. Хъункъэ? Умы шы-
нэ. Сэ уи гъусэу сынэкIуэнущ.

ЩІалэ цIыкIум жесIэнур 
сщIэркъым.

- Зэхэпхрэ бжесIэр, дадэ?
- Зэхызох.
И анэм и Іэпэр иIыгъыу, 

Сэлим пщэдджыжьым сы-
хьэтийм къыщIохьэ.

- Дадэ, дохутырым деж до-
кIуэ, пэжкъэ? Мамэ жесIащ, 
уи гъусэу сынакIуэмэ, ушынэ-
нукъым. Пэжкъэ?

- Нэху мыщу сыкъигъэтэ-
джащ, дадэ и гъусэу до-
хутырым деж сыкIуэнущ, сэ 
сымыкIуэмэ, шынэнурэ и 
дзэр иригъэдыжынукъым, 
къызжиIэри, - къысхуеIуэтэж 
Заремэ.

- Пэжщ, ар си гъусэмэ, сы-
шынэнукъым, - жызоIэ сэри. 
Абы шэч къытрихьэркъым, 
езыр си гъусэмэ, сызэры-
мышынэнум.

Щыри дыкъыщIокIри дзэ 
дохутырым деж докIуэ. Абы и 
пэшым сыщIохьэ. Си ужь иту 
Сэлими ныщIохьэ.

Дохутырыр къыдоупщI:
- Хэт и дзэ сызэплъынур?
Сэлим япэ зыкърегъэщ:
- Мис, мы дадэ и дзэрщ.
- Уэ-щэ?
- Сэ си дзэр дыгъуасэ Іуез-

гъэчащ. Дадэ мэшынэри, ар 
сымыгъэшынэну сыкъэ-
кIуащ. КІуэ, дадэ, шэнтым 
итIысхьэ. Умышынэ, сэ мыб-
деж сыщытынщ.

Дохутырым блыным кIэ -
рыт шэнтыр Сэлим ирегъэ-
лъа гъу:

- КІуэ, тIыс, ущыт хъуну-
къым. Сэ дадэ и дзэр згъэу-
зынкъым.

Шэнтым тотIысхьэ. Дзэр 
зэрахъуэ машинэр мэфий. А 
фий макъыр зэхэзых Сэлим 
жеIэ:

- Дадэ, умышынэ. ЛIыр 
шынэркъым.

ХЬЭХЪУПАЩIЭ 
Хьэжбэчыр.

Умышынэ,  дадэ!

1. Хьэку. 2. Хьэлъкъ. 3.Хьэиуэ. 4. Хьэнцэ. 5. Хьэрхьуп. 6. 
Хьэкъырш. 7. Хьэмбылу. 8. ХьэкIэзэпх. 9. Хьэлыгъуанэ. 10. 
ХьэмкIэшыгу. 11. Хьэндыркъуакъуэ.

Къэбэрдей-Балъкъэрым футболымкIэ 2025 - 2026 
гъэхэм щекIуэкI щIымахуэ зэхьэзэхуэм и зи чэзу джэгу-
гъуэм нэхъ зэпэщIэтыныгъэ гуащIэ щыIэну хуагъэфа-
щэрт куэдым яфIэгъэщIэгъуэну зэпеуэм иджыри 
бжьыпэр щызыIыгъ зэрэгъыждэсхэмрэ пашэхэм 
 къакIэрымыхущэ Ислъэмей къуажэм къикIахэмрэ я 
зэIущIэм.

ДЖЭГУР хуабжьу удэзыхьэх хъуащ. Ар и фIыгъэщ лъэны-
къуитIми ебгъэрыкIуэныгъэр тегъэщIапIэ нэхъыщхьэ зэра-
щIар. Абы я насып нэхъ къыщикIащ мыгъэрей зэхьэзэхуэм 
пашэныгъэр щызыIыгъхэм. «Зэрэгъыжым» и хьэрхуэрэ-
гъум хуэдитIкIэ нэхъыбэ худигъэкIащ икIи хуэфащэ дыдэу 
зи чэзу текIуэныгъэр зыIэригъэхьащ. 

КъыхагъэщIахэми зы гурыфIыгъуэ къахуэнащ - «Ис-
лъэмейм» и пашэ Мэрем Андемыр а зэIущIэм зэ къыщыхэ-
жаныкIащ икIи гъуащхьауэхэм я зэпеуэм щиIыгъ бжьыпэр 
игъэбыдащ. Мы зэхьэзэхуэм зэрыщIидзэрэ абы топ 14 и 
хьэрхуэрэгъухэм я гъуэм дигъэкIащ. Мэремым къыкIэлъо-
кIуэ «ГорИс»-м щыджэгу Балъкъыз Амуррэ «Родник»-м и 
щIыхьыр зыхъумэ ХъутIэ Анзоррэ. 

Зи чэзу текIуэныгъэхэр зыIэрагъэхьащ «Родник»-мрэ 
«Искра»-мрэ. Дзэлыкъуэ районым и командэм топих жэ-
уапыншэу худигъэкIащ Псыгуэнсу щыщ щIалэхэм. Махуэ 
гъунэгъухэм «Родник»-м зэхьэзэхуэм бжьыпэр щиубы-
дыфынущ. Абы папщIэ ягъэIэпхъуауэ щыта зэIущIэм 
псынэдахэдэсхэм щыхагъэщIэн хуейщ «Нартаныр». 

Алътуд и «Искра»-ри дыщэ медалхэм щIэбэнхэм иджыри 
яхэтщ. АрщхьэкIэ абы топ къыхудагъэкIынкIэ Iэмал иIэ-
къым, занщIу хэщIыныгъэ егъуэт. Щыхьэту урикъунщ мы 
зэхьэзэхуэр. Абы алътуддэсхэм топитI къудей (!) къыщыху-
дагъэкIауэ арати, тIэуми очко тIурытI-щырыщ щафIэкIуэ-
дащ («Урыхум» - 1:1-уэ, «Родник»-м - 0:1-уэ дэджэгури).

2025 - 2026 гъэхэм Къэбэрдей-Балъкъэрым футболым-
кIэ и гуп нэхъыщхьэм щекIуэкI щIымахуэ зэхьэзэхуэм иужьу 
щызэхэта зэIущIэхэм къарикIуа бжыгъэхэм адэкIэ щыгъуа-
зэ фыхуэтщIынщ: «Ислъэмей» (Ислъэмей) - «Зэрэгъыж» 
(Зэрэгъыж) - 2:4, «Родник» (Псынэдахэ) - «Псыгуэнсу» 
(Псыгуэнсу) - 6:0, «Сады Баксана» (Ислъэмей) - «ГорИс» 
(Налшык) - 0:4, «Джэрмэншык» (Джэрмэншык) - «Спар-
так-Налшык» (Налшык) - 0:3 (зэрымыкIуам къыхэкIыу), 
«Урыху» (Урыху) - «7 Вершин-Шалушка» (Щхьэлыкъуэ) - 
2:1, «Нартан» (Нартан) - «Шагъдий» (Зеикъуэ) - 1:4, «Лого-
ваз» (Бабугент) - «Малка» (Малкэ) - 3:2, «Мурбек ФШ» 
(Налшык) - «Искра» (Алътуд) - 0:1. 

КъыкIэлъыкIуэ джэгугъуэр дызыхуэкIуэ щэбэтымрэ тхьэ-
махуэмрэ щыIэнущ. А махуэхэм зэIущIэнущ: щIышылэм и 
31-м - «Псыгуэнсу» - «7 Вершин-Шалушка», «Родник» - 
«Малка», «Логоваз» - «Спартак-Налшык», «Мурбек» - 
«Джэрмэншык»; мазаем (февралым) и 1-м - «ГорИс» - «Ис-
кра», «Сады Баксана» - «Шагъдий», «Нартан» - «Зэрэ-
гъыж», «Урыху» - «Ислъэмей» командэхэр. 

ХЬЭТАУ  Ислъам. 

РСФСР-м ГъуазджэмкIэ щIыхь 
зиIэ и лэжьакIуэ, Къэбэрдей- 
Балъкъэрым и цIыхубэ тхакIуэ 
ХьэхъупащIэ Хьэжбэчыр къызэ-
ралъху рэ илъэси 100 ири къуащ 
щIышылэм и 21-м. 1926 гъэм 
 Кэнжэ къуажэм къыщалъхуащ 
адыгэбзэ дахэкIэ щIэджыкIакIуэ 
куэдым я гум дыхьа тхакIуэр. 
Хьэж бэчыр журналистхэр ща-
гъэхьэзыр курс, Ленинград кон-
серваторэм и адыгэ студиер къиу-
хащ. Ар щылэ жьащ Къэбэрдей-
Балъкъэрым и къэрал филармо-
нием. КъБР-м и Композиторхэм я 
зэгухьэныгъэм и уна фэщIу, Уры-
сей Федерацэм и Композиторхэм 
я зэгухьэныгъэм и секретару щы-
тащ. 

Абы и Iэдакъэм къыщIэкIащ. 
«Насып вагъуэ» усэ тхылъыр, «Фи 
пщэдджыжь фIыуэ!», «НысащIэ», «Гур зыщIэхъуэпсыр», «Гъуэгухэр щIым телъщ», 
«АнитIым я къуэ», «Лъапэ махуэ» прозэ тхылъхэр, нэгъуэщIхэри.

ХьэхъупащIэ Хьэжбэчыр и рассказхэм яхэтщ цIыкIухэр дэзыхьэх, Iущагъ къызыхах, 
фIым хуэзыгъасэ, гуапагъэм къыхуезыджэхэр. Абыхэм ящыщ тыдодзэри, фыкъеджэ!

ХЬЭГЪЭБАНЭ  Залинэ.

«Гур зыщIэхъуэпсыр» «Гъуэгухэр щIым телъщ»

ЦIыхубэм я тхакIуэ

1. Пэш ирагъэплъын, шхын щапщэфIын папщIэ мафIэ зра-
щIыхь. 2. Iумыжын, IумыкIын щхьэкIэ, гъущIым, пхъэм 
къыхэщIыкIауэ бжэр зэрагъэбыдэ, бжэIулъэ. 3. И теплъэкIэ 
мыIэрысэм ещхь, мэ дахэ ищIу пхъэщхьэмыщхьэ лIэужьыгъуэ. 
4. Пхъэм къыхэщIыкIа, уэс зэрыIуатхъуу, гъавэ иракIыщтэу къа-
гъэсэбэп Iэмэпсымэ. 5. Зи пэр псыгъуэ къуаншэ кIыхь, зи щхьэм 
жьыщIегъэхум ещхь гуагуэ зытет къуалэбзу къуэлэн дахэ. 6. 
 Гъуэжьу гъагъэу, хъуа иужькIэ жылэ фIыцIэ хъурей цIыкIу зыщI 
губгъуэ удз лъэпкъ. 7. Хьэпщхупщ псыгъуэ кIыхь. 8. КъызэроIусэу 
къыпкIэрыпщIэ удзыжь лъэпкъ, езыр бажэкIэ удзым ещхьу. 9. 
Тхьэгъум ещхьу тхьэвым къыхэщIыкIа шхын. 10. Шы закъуэ 
зыщIэщIа гу, шэрхъитI щIэту. 11. Псыми щIылъэми щыпсэу псэу-
щхьэ цIыкIу лъэпкъ.

Теддзэ тхыгъэхэм къы щыхьа 
бжыгъэхэм, къыщаIэта Iуэхугъ-
уэхэм я пэжагъымкIэ ахэр зыт-
хахэм нэсу жэуап яхь. Автор-
хэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Уэс налъэхэм зэщхь яхэт-
къым, тхыпхъэ зэхуэмыдэхэр 
яIэщ. 

ИпэжыпIэкIэ, уэсыр хужь-
къым, атIэ узыпхыплъщ. Ауэ 
щыхъукIэ, мылым и кристал-
лхэм нэхур зэкIэщIахури, 
уэсыр хужьу къыпщагъэхъу. 

1983 гъэм Антарктидэм - 
89,2 щIыIагъэ щыIауэ щытащ.

ЩIымахуэм хьэуар нэхъ 
 гъущэщ, адрей зэманхэм 
нэхъ рэ. ЩIыIагъэр нэхъы бэху, 
псы Iагъэр нэхъ мащIэ мэхъу.

Псэущхьэ куэдым я плъы-
фэр яхъуэж щIымахуэм. Пса-
лъэм папщIэ, мэзым щыпсэу 
тхьэкIумэкIыхьхэр хужь мэ-
хъури, уэсым тыншу зыха-
гъэпщкIуэф.

Языныкъуэ къэкIыгъэхэм     
я хэхъуэныр щIымахуэм зэ-
пагъэури, щIыIэр икIа нэужь 
 къощIэрэщIэж.

ЩIымахуэ жэщхэм деж 
уафэм къитIысхьэ вагъуэхэр 
нэхъ IупщIу къыхыболъа-

гъукI, хьэуам нэхъ узыпхыплъ 
мэхъури.

НАФIЭДЗ  Данэ.

Адыгэбзэр щIэщыгъуэу зэ-
гъэщIэнымкIэ сэбэп хъу 
«Мыст» стIолыщхьэ джэгукIэр 
къэзыгупсыса УнэшхуэлI Азэ-
мэт сабийхэри гулъытэншэ 
ищIакъым. Нэхъ цIыкIухэм 
 папщIэ зэхигъэува «Азбуквэ» 
стIолыщхьэ джэгукIэр адэ-
анэхэм я бынхэм къыхуащэху. 

Унагъуэ куэдым Азэмэт и 
лэжьыгъэр зыIэрагъэхьащ, я 
цIыкIухэр зэрыщыгуфIыкIым 
видеотеплъэгъуэхэр трахыурэ 
хурагъэхьыж. ДжэгукIэ хьэп-
шыпыр дахэу гъэщIэ рэщIащ, 
узэрыгъуэзэну Iыхьэри дэ-
щIыгъущ. Карточкэхэм пса-
лъэхэр тетхащ адыгэбзэкIэ - 
абы  къарыкIыр урысыбзэкIэ 
дэ щIыгъужщ. Сабийхэм чэзу-
уэрэ псалъэхэр къащIэнущ, 
джэгукIэм къызэригъэувым-
кIэ я зэманыр пыухыкIащи, 
абы къриубыдэу псалъэ нэ-
хъыбэм и мыхьэнэр къэ-
зыщIэрщ текIуэр. 

ГЪУЭТ  Синэ. «Мазэр зи нэкIу - IэкIуэцIыр зибг» зыхужаIахэм хуэдэщ 
Къуэныкъуейхэ я пщащэ цIыкIур. Миланэ хьэл-щэныфIэщ, 
гъэсэныгъэ дахэ зыбгъэдэлъ хъыджэбз цIыкIущ. Адыгэ 
хабзэм  тетыну фIэфIщ, пщIэ-нэмысым и пIалъэр ещIэ. 
ЕщIэ  нэхъыжьхэм пщIэ хуэщIын, адэ-анэр фIыуэ лъагъун, 
аб ы я жыIэр гъэзэщIэн зэрыхуейр. ЕхъулIэныгъэфIхэр 
иIэу ар щоджэ Налшык къалэм дэт етхуанэ курыт еджа-
пIэм и 3-нэ классым.

Дэтхэнэ къалэдэс сабийми хуэдэу, урысыбзэр лъэщу 
егъэшэрыуэ, ауэ и анэдэлъхубзэр IэщIыб ищIыркъым. 
АбыкIэ хуабжьу дэIэпыкъуэгъу, чэнджэщэгъу къыхуохъу и 
анэ Залинэ. Пщащэ цIыкIум сурэт дахэу ещI. ГъэщIэгъуэн 
нэхъ сщыхъуаращи, езы цIыкIум теплъэгъуэ гъэщIэгъуэн-
хэр зытрехыж.

Адыгэбзэ тхыпкъылъэм дрегъэхьэх къыкIэлъыплъхэр, 
усэ цIыкIухэм къоджэ, псалъэжьхэр жиIэну фIэфIщ. 
Щыджэгум дежи, и гуащэхэм зэрепсалъэр адыгэбзэщ - 
джэгукIэ цIыкIухэр къегупсыс зэпымыууэ. Щапхъэу 
ягъэлъагъуэм хуэдэщ Къуэныкъуей Миланэ цIыкIу.

ТЭТЭР  Iэминэ.

ЩIакхъуэ
ЩIакхъуэ, щIакхъуэ, щIакхъуэ хуабэ,
НэкIу хъурейуэ бжьэхуц щабэ.
Уэ губгъуэшхуэм укъыщокI,
Гуэдз щхьэмыжым укъыпокI.

Щхьэлым гуэдзу ущахьэж,
Ухьэжыгъэу укъашэж.
Нанэ IэфIу утхуепщэфI, - 
Уи мэ гуакIуэр сыту сфIэфI!

Тебэм хуэфIу дыхьэрэныр
Узогъэщхьыр сэхураным.
Шхыну щыIэм урагуэгъущ,
ЦIыкIуи ини уи ныбжьэгъущ!

2025 гъэм Къэбэрдей-Балъкъэрым мыIэрысэу нэгъуэщI 
щIыпIэхэм ирагъэшам и куэдагъыр иджыблагъэ къипщытэ-
жащ Россельхознадзорым и Кавказ Ищхъэрэ щIыналъэ уп-
равленэм. ЖыпIэнурамэ, абы ипэ ита илъэсым щыIа бжы-
гъэхэм процент 25-кIэ хигъэхъуащ икIи ар щыхьэт тохъуэ ди 
республикэм а и пхъэщхьэмыщхьэ лIэужьыгъуэм иIэ 
щIэупщIэм зэрыхэхъуэ зэпытыр. 

ПСАЛЪЭМ КЪЫДЭКIУЭУ, 2024 гъэм ди республикэм и 
мыIэрысэу къэралым и адрей щIыналъэхэм хурагъэшащ тонн 
мини 132,5-рэ, нэгъабэ ар тонн мини 165,2-рэ хъуащ. 

Къэбэрдей-Балъкъэрым нэгъуэщI щIыналъэхэм ярищэ 
мыIэрысэр нэхъыбэ зэрыхъум хуэдэуи, ар зрищэхэм я бжыгъэ-
ми къахэхъуэ зэпытщ, щыжаIащ управленэм. 2024 гъэм щIы-
налъэ 49-м ар хурагъэшащ, нэгъабэ ахэр 53-рэ хъуащ. 

Иужьрей илъэсхэм ди мыIэрысэхэм уащрихьэлIэнущ къэра-
лым и щIыпIэ пхыдзахэу Нефтюганск, Уссурийск къалэхэм, 
Тюмень, Иркутск, Мурманск областхэм, Красноярск крайм, 
Ханты-Мансийск автономнэ округым я сату щIыпIэхэми, УФ-м 
къыхыхьэжа Донецк, Луганск республикэхэми.

Къэбэрдей-Балъкъэрым ираш мыIэрысэм и фIагъыр 
зыхуэдэр Россельхознадзорым и Кавказ Ищхъэрэ щIыналъэ 
управленэм и IэщIагъэлIхэм сыт и лъэныкъуэкIи къапщытэ 
икIи дагъуэ зыхуэпщIын, карантиным ахэр щIэбгъэкIуэн 
щхьэусыгъуэ абыхэм далъагъуркъым. 

ЩЭУЕЙ  Болэ.

Ди мыIэрысэр куэдым ящэху

«Азбуквэ»

КЪЭЗАН ФатIимэ


